
O‘zbekiston Respublikasi Prezidentining 
f a R m O n i

Mazkur maqola Oʻzbekiston Xalq 
demokratik partiyasiga saylovoldi tashviqoti uchun ajratilgan 

bepul nashr maydoni doirasida 
eʼlon qilinmoqda. 3-betga qarang.

Mening tanloviM — obod vataniM!
27-OKTABr — OlIY MAjlIS 

QONuNchIlIK pAlATASI 
vA MAhAllIY 

KENGAShlAr dEpuTATlArI 
SAYlOvI KuNI

“IMOM TERMIZIY ILMIY MEROSINING 
ISLOM SIVILIZATSIYASIDA TUTGAN O‘RNI” 
MAVZUSIDAGI XALQARO ILMIY-AMALIY 

ANJUMAN ISHTIROKCHILARIGA
Hurmatli anjuman qatnashchilari!
Muhtaram mehmonlar!
Muqaddas islom dini rivojiga munosib hissa qoʻshib 

kelayotgan siz, azizlarni ulugʻ allomalar yurti — Oʻz-
bekiston zaminida buyuk muhaddis Imom Termiziyning 
ilmiy merosini oʻrganishga bagʻishlab oʻtkazilayotgan 
xalqaro ilmiy-amaliy anjumanning ochilishi bilan chin 
qalbimdan samimiy muborakbod etaman.

Hech shubhasiz, islomshunoslik ilmining 
bilimdonlari boʻlgan sizlar kabi taniqli olim va 
ulamolar, ekspert va tadqiqotchilarning bugungi 
nufuzli tadbirda ishtirok etayotgani bizga katta 
mamnuniyat bagʻishlaydi.

Zero, sizlarning timsolingizda musulmon olamining 
faxru iftixori boʻlgan Imom Buxoriy, Imom Termiziy 
singari buyuk allomalarimizning ezgu anʼanalari 
davomchilarini koʻramiz.

Qadamlaringizga hasanot, tashrifingiz qutlugʻ va 
xayrli boʻlsin!

Qadrli doʻstlar!
Biz oʻrta asrlarda islom dunyosida yorqin yulduz 

boʻlib porlagan mutafakkir bobolarimiz haqida soʻz 
yuritar ekanmiz, Imom Termiziy hazratlarining muborak 
nomlarini albatta birinchilar qatorida tilga olamiz.

“Muhaddislar sultoni” degan yuksak maqomga 
erishgan buyuk ajdodimiz — Imom Buxoriyning 
suyukli shogirdi boʻlgan bu benazir zotning yorqin 
xotirasi, oʻlmas asarlari, yuksak insoniy fazilatlari oʻn 
ikki asrdan buyon yurtimiz zaminini shonu shuhratga 
burkab kelayotgani bilan haqli ravishda faxrlanamiz.

Imom Termiziy bobomiz musulmon dunyosida 
olti buyuk muhaddisdan biri sifatida eʼtirof etilgani, 
ul zotning hadislar toʻplami eng moʻtabar manbalar 
qatorida tilga olinishi, islom ummati bu mumtoz siymo 
oldida doimo taʼzimda ekani bu fikrni yaqqol tasdiqlaydi.

Bugungi anjuman muhokamasiga Imom Termiziyning 
“Ash-Shamoil al-Muhammadiya” va “Sunani Termiziy” 
kabi noyob asarlari, termiziy allomalar ilmiy merosi va 
ularning hozirgi kundagi ahamiyati kabi gʻoyat dolzarb 
masalalar qoʻyilgani ana shunday ehtiromning yana bir 
amaliy ifodasidir.

Hurmatli anjuman ishtirokchilari!
Soʻnggi yillarda mamlakatimizda islom dini 

rivojiga beqiyos hissa qoʻshgan koʻplab allomalarimiz, 

jumladan, Imom Termiziyning bebaho merosini 
oʻrganish va targʻib etish, muqaddas xotirasini 
eʼzozlash, tabarruk qadamjolarini obod etish borasida 
ulkan ishlar amalga oshirildi.

Bu haqda soʻz yuritganda, Surxondaryo 
viloyatining Sherobod tumanida muazzam yodgorlik 
majmuasi barpo etilgani, Termiz shahrida ul zotning 
tabarruk nomi bilan atalgan xalqaro ilmiy-tadqiqot 
markazi, oʻrta maxsus islom taʼlim muassasasi hamda 
Islom instituti tashkil etilganini taʼkidlash lozim.

Ana shu muassasalar tomonidan Oʻzbekiston 
xalqaro islom akademiyasi, Islom sivilizatsiyasi 
markazi, Hadis ilmi maktabi va boshqa diniy taʼlim 
va ilmiy-tadqiqot maskanlari bilan birgalikda Imom 
Termiziyning hayoti va faoliyati, boy merosi chuqur 
oʻrganilmoqda. Allomaning asarlari koʻp nusxalarda 
nashr qilinmoqda. U kishi haqida koʻplab ilmiy 
tadqiqot ishlari, kitoblar, badiiy asarlar yaratilmoqda.

Siz, azizlar anjuman kunlarida bu boradagi 
ishlar bilan yaqindan tanishib, shu yoʻnalishda 
hamkorlikni yanada kuchaytirish boʻyicha oʻz taklif 
va mulohazalaringizni bildirasiz, deb ishonaman.

Biz ulugʻ allomalarning vorislari sifatida islom 
dinimiz tinchlik, ezgulik va insonparvarlik dini 
ekanini taʼkidlab, bu tengsiz boylikdan bashariyatning 
ezgu orzu-intilishlarini roʻyobga chiqarish uchun 
birgalikda foydalanishni, uni kelgusi avlodlarga 
bezavol yetkazishni oʻzimizning asosiy burchimiz, 
deb bilamiz.

Ana shunday olijanob maqsad yoʻlida 
yurtimiz olimlari, ulamolari bilan birga jonbozlik 
koʻrsatib kelayotgan siz, azizlarga, barcha ilm-fan 
namoyandalariga chuqur minnatdorlik bildiraman.

Oʻzbekistondagi yetakchi ilmiy-tadqiqot va taʼlim 
muassasalari eshiklari sizlar uchun hamisha ochiq.

Sizlarni yana bir bor chin dildan qutlab, 
barchangizga sihat-salomatlik, ilmiy va ijodiy 
faoliyatingizda ulkan yutuq va omadlar, anjuman 
ishiga esa muvaffaqiyatlar tilayman.

Shavkat MIRZIYOYEV,
Oʻzbekiston Respublikasi 

Prezidenti

RESPUBLIKA IXTISOSLASHTIRILGAN ONA VA BOLA SALOMATLIGI 
ILMIY-AMALIY TIBBIYOT MARKAZINING 50 YILLIGI 

MUNOSABATI BILAN BIR GURUH XODIMLARNI 
MUKOFOTLASH TO‘G‘RISIDA

ZAMONAVIY XAVFLARGA QARSHI KURASHISH BO‘YICHA HAMKORLIKNI 
SAMARALI MUVOFIQLASHTIRISH MUHIMLIGI TA’KIDLANDI

O‘zbekiston Respublikasi Prezidenti Shavkat Mirziyoyev 17-oktabr kuni mamlakatimizda amaliy 
tashrif bilan bo‘lib turgan Ozarbayjon Respublikasi Tashqi razvedka xizmati rahbari 

Orxon Sultonovni qabul qildi.

Mamlakatimizda sogʻliqni saqlash tizimini 
rivojlantirish, aholiga tibbiy xizmat koʻrsatish sifatini 
oshirish, xususan, onalar va bolalar salomatligini 
ishonchli muhofaza qilish orqali milliy genofondni 
asrash va mustahkamlash borasidagi koʻp yillik samarali 
mehnati, sohada islohotlarni muvaffaqiyatli amalga 
oshirish, zamonaviy diagnos tika va davolash usullarini 
amaliyotga keng tatbiq etishga qoʻshgan munosib 
hissasi, yuksak bilim va professional mahoratga ega 
boʻlgan kadrlarni tayyorlash yoʻlidagi katta xizmatlari 
uchun quyidagilar mukofotlansin:

“Oʻzbekiston Respublikasida xizmat 
koʻrsatgan sogʻliqni saqlash xodimi” 

faxriy unvoni bilan

Nadirxanova Natalya Suratovna — Respub lika 
ixtisoslashtirilgan ona va bola salomatligi  ilmiy-amaliy 
tibbiyot markazi direktori

I darajali 
“Sogʻlom avlod uchun” ordeni bilan

Lyubchich Adelina Semyonovna — Respublika 
ixtisoslashtirilgan ona va bola salomatligi ilmiy- amaliy 
tibbiyot markazining faxriy shifokori

II darajali 
“Sogʻlom avlod uchun” ordeni bilan

Baltabayeva Zulfiya Sabirovna — Qoʻngʻirot 
tumani tibbiyot birlashmasining tugʻuruq boʻlimi mudiri, 
Qoraqalpogʻiston Respublikasi

FAOL INVESTITSIYA SIYOSATI VA ISLOHOTLAR HISOBIGA 
O‘ZBEKISTONDA BARQAROR IQTISODIY O‘SISH 

SAQLANIB QOLADI
Prezident Shavkat Mirziyoyev huzurida joriy yilda iqtisodiyotda kutilayotgan natijalar va 

2025-yil uchun mo‘ljallangan asosiy makroiqtisodiy ko‘rsatkichlar muhokamasi yuzasidan 
yig‘ilish bo‘lib o‘tdi.

Oʻzbekiston Respublikasi
         Prezidenti                                  Sh. MIRZIYOYEV
Toshkent shahri,
2024-yil 17-oktyabr

Jahondagi qiyin vaziyatga qaramasdan, ichki 
imkoniyatlarni ishga solish hisobiga, oʻtgan 9 oyda 
mamlakatimiz iqtisodiyoti 6,6 foizga, sanoat 7 
foizga oshdi. Yil yakunigacha kamida 6 foiz oʻsish 
kutilmoqda.

Oltin-valyuta zaxirasi bu yil ilk bor 40 milliard 
dollardan oshdi. Aholining milliy valyutadagi 
depozitlari 50 foiz oʻsdi.

Dunyoning nufuzli reyting agentliklari ham 
Oʻzbekistonning reytingi barqaror saqlanib 
qolayotganini ijobiy baholayapti. Tashqi investorlar 
ishonchi ortgani tufayli xalqaro bozorlarda 4 milliard 
dollarlik yevrobond joylashtirildi.

Bularning natijasida joriy yilda investitsiyalarning 
yalpi ichki mahsulotdagi ulushi 33 foizdan oshadi. 
Eksport qariyb 19 foiz oʻsishi kutilyapti.

Umuman, Xalqaro valyuta jamgʻarmasi, Jahon 
banki va Osiyo taraqqiyot banki faol investitsiya 
siyosati va islohotlar hisobiga Oʻzbekistonda 
kelgusida ham barqaror iqtisodiy oʻsish saqlanib 
qolishini tasdiqlamoqda.

Shu bilan birga, dunyo bozorlarida raqobat 
kuchayib, xomashyo narxlari tez-tez oʻzgarayotgan 

Uchrashuv avvalida Ozarbayjon idorasi bosh ligʻi 
davlatimiz rahbariga Ozarbayjon Prezidenti Ilhom 
Aliyevning samimiy salomi va eng ezgu tilaklarini 
yetkazdi.

Oʻzbekiston — Ozarbayjon ittifoqchilik 
va koʻp qirrali hamkorlik munosabatlarini 
oliy darajadagi kelishuvlarni amalga oshirish 
doirasida yanada chuqurlashtirish masalalari 
koʻrib chiqildi.

Turli darajalarda faol muloqotlar va samarali 
almashinuvlar davom etayotgani, oʻzaro savdo va 
investitsiyalar koʻrsatkichlari barqaror oʻsayotgani, 
tomonlar kooperatsiya loyihalarini qoʻllab-quvvatlash 
va jadallashtirish, madaniy-gumanitar tadbirlarni 
oʻtkazish boʻyicha chora-tadbirlar koʻrayotgani 
alohida mamnuniyat bilan qayd etildi.

Terrorizm, ekstremizm va radikalizm, 
kiberjinoyatchilik hamda xavfsizlikka tahdid 

solayotgan boshqa zamonaviy xavflarga qarshi 
kurashish boʻyicha maxsus xizmatlarning yaqin 
idoralararo hamkorligini mustahkamlash va 
samarali muvofiqlashtirish muhimligi taʼkidlandi.

Shuningdek, Afgʻonistonning iqtisodiy 
rivojlanishiga koʻmaklashishga qaratilgan amaliy 
hamkorlikni kengaytirish masalalari ham muhokama 
qilindi.

OʻzA

hozirgi sharoitda sanoat va eksportda yuqori qoʻshilgan 
qiymatli mahsulotlarni koʻpaytirish shartligi taʼkidlandi. 
Shu nuqtayi nazardan, mutasaddilarga har bir tarmoq 
kesimida qoʻshilgan qiymat zanjiri va mehnat 
unumdorligini oshirish boʻyicha uch yillik dastur ishlab 
chiqish vazifasi qoʻyildi.

Yigʻilishda iqtisodiyot va investitsiya sohasidagi 
asosiy vazifalar muhokama qilindi.

Asosiy soliq stavkalari oʻzgarishsiz qolayotgan 
holatda byudjet daromadlarini koʻpaytirishning birdan 
bir yoʻli — soliq maʼmurchiligini takomillashtirish 
ekani qayd etildi.

Davlatimiz rahbari bu tadbirkorlar faoliyatiga 
aralashish orqali emas, balki raqamlashtirish, sunʼiy 
intellekt va yashirin iqtisodiyotni “soya”dan chiqarish 
hisobiga boʻlishi kerakligini taʼkidladi.

Xalqaro moliya tashkilotlari va boshqa 
hamkorlardan jalb etilgan imtiyozli mablagʻlarning 
samaradorligi masalasiga alohida eʼtibor qaratildi.

Yigʻilishda 2025-yilga moʻljallangan iqtisodiy 
rejalar ham koʻrib chiqildi.

Kelgusi yilda yalpi ichki mahsulot oʻsishini 
saqlab qolish uchun barcha imkoniyat borligi qayd 

etildi. Buning uchun rejalashtirilgan loyi halarni oʻz 
vaqtida ishga tushirish, transport-logis tika, axborot 
texnologiyalari, agro va moliya viy xizmatlarni 
rivojlantirish talab etiladi.

Imtiyozlarning samaradorligini koʻrib chiqish 
va yashirin iqtisodiyotni qisqartirish boʻyicha 
topshiriqlar berildi.

Yaratilgan imkoniyatlar hisobiga kelgusi yilda 78 
ta tuman byudjet xarajatini oʻzi qoplashga oʻtkaziladi. 
Buning uchun yer, mol-mulk va aylanma soligʻi 
toʻliq, daromad soligʻining 50 foizi ularning oʻzida 
qoldiriladi.

Ijtimoiy davlat tamoyilidan kelib chiqib, taʼlim 
va sogʻliqni saqlashga ajratilayotgan mab lagʻlarni 20 
foizga koʻpaytirish nazarda tutilmoqda.

Yigʻilishda bildirilgan fikrlar asosida 2025-yilgi 
Davlat budjeti loyihasining asosiy yoʻnalishlari 
belgilab olindi.

Qonunchilikka muvofiq, bu loyiha va uning 
ijrosini taʼminlash chora-tadbirlari mahalliy 
Kengashlarda muhokama qilinadi hamda yakunda 
Oliy Majlis Qonunchilik palatasiga kiritiladi.

OʻzA

Kim Yen-Din — Respublika ixtisoslashtirilgan ona 
va bola salomatligi ilmiy-amaliy tibbiyot markazining 
anesteziologiya va reanimatsiya boʻlimi mudiri

II darajali 
“Salomatlik” ordeni bilan

Raxmanov Uzganbay Mansurovich — Res publika 
ixtisoslashtirilgan ona va bola salomatligi  ilmiy-amaliy 
tibbiyot markazining ginekologiya  qabuli boʻlimi 
akusher-ginekologi

Frenkel Rimma Arkadyevna — Respublika 
 ixtisoslashtirilgan ona va bola salomatligi ilmiy-amaliy 
tibbiyot markazining homiladorlar patologiyasi boʻlimi 
akusher-ginekologi

Chernova Natalya Ivanovna — Respublika 
 ixtisoslashtirilgan ona va bola salomatligi ilmiy- amaliy 
tibbiyot markazining ginekologiya  boʻlimi hamshirasi

“Sogʻlom turmush” medali bilan
Adilova Gulnara Mirzayevna — Nurafshon shahri 

tibbiyot birlashmasining tugʻuruq boʻlimi akusher-
ginekologi, Toshkent viloyati

Neulibina Natalya Sergeyevna —  Respublika ixtisos-
lashtirilgan ona va bola salomatligi  ilmiy-amaliy tibbiyot 
markazining “Oila va nikoh” maslahatxonasi pediatri

Salixodjayeva Gulnora Romanovna — Respub lika 
ixtisoslashtirilgan ona va bola salomatligi ilmiy-amaliy 
tibbiyot markazining patologoanatomiya boʻlimi mudiri

Sidikova Larisa Dmitriyevna — Respublika 
ixtisoslashtirilgan ona va bola salomatligi ilmiy-
amaliy tibbiyot markazining endovizual laparoskopik 
ginekologiya boʻlimi akusher-ginekologi

Chalova Aysultan Djumaniyazovna — Respub lika 
ixtisoslashtirilgan ona va bola salomatligi ilmiy-amaliy 
tibbiyot markazining tugʻuruq boʻlimi katta doyasi

Shomirov Abduxamid Qoʻchqarovich — Respub-
lika ixtisoslashtirilgan ona va bola salomatligi ilmiy-
amaliy tibbiyot markazining ginekologiya boʻlimi 
akusher-ginekologi

“Shuhrat” medali bilan

Isamuxamedov Baxtiyar Karimberdiyevich — 
Respublika ixtisoslashtirilgan ona va bola salomatligi 
ilmiy-amaliy tibbiyot markazining “Oila va nikoh” 
maslahatxonasi terapevti

Nafikova Gulnora Arshadovna — Respublika 
ixtisoslashtirilgan ona va bola salomatligi ilmiy-amaliy 
tibbiyot markazining tugʻuruq boʻlimi doyasi

Nurmatova Muxabbat Ilyasovna — Respublika 
ixtisoslashtirilgan ona va bola salomatligi ilmiy-amaliy 
tibbiyot markazining akusherlik qabuli boʻlimi akusher-
ginekologi
Yusupbayev Rustem Bazarbayevich — Respublika 
ixtisoslashtirilgan ona va bola salomatligi ilmiy-amaliy 
tibbiyot markazining fetal tibbiyot boʻlimi mudiri

Xalqaro anjuman

TINCHLIK VA EZGULIK YO‘LIDA 
BIRLASHISH BUGUN HAR QACHONGIDAN 

HAM DOLZARBROQ

6



2024-yil 18-oktabr, 211-son www.yuz.uz yuz.uznews yuz.uz_news yuzyuz_official

2 jArAYON YANGI O‘ZBEKISTON
Kambagʻallikni qisqartirish, aholining ijtimoiy himoyasini kuchaytirish borasidagi 
islohotlar ham yildan yilga takomillashib, inson qadrini ulugʻlash, hech kimni oʻz 
tashvishi bilan yolgʻiz qoldirmaslik, degan ezgu tamoyillarni roʻyobga chiqarishda 

samara bermoqda.

Yangi 
tahrirdagi 

Konstitutsiyamizga 
muvofiq, parlament 
va joylarda vakillik 
organlarining vakolatlari kuchaytirildi. 
Parlamentning ijro etuvchi va huquqni muhofaza 
qiluvchi organlar ustidan nazorat ko‘lami 
kengaytirildi.

Renovatsiya 

Haftalik

Taʼkidlanganidek, boshqaruv tuzilmalarini 
modernizatsiya qilish hamda demokratik 
jarayonlarda aholining faol ishtirokini 
taʼminlashga yoʻnaltirilgan keng koʻlamli 
siyosiy va konstitutsiyaviy islohotlar amalga 
oshirilmoqda. Bu jarayonda Harakatlar 
strategiyasi, Yangi Oʻzbekistonning 
2022-2026-yillarga moʻljallangan taraqqiyot 
strategiyasi, “Oʻzbekiston — 2030” 
strategiyasi kabi muhim hujjatlar qabul 
qilinib, amalga oshirilayotgani jamiyatni 
tubdan yangilash va modernizatsiya qilishda 
katta samara bermoqda.

Yangi tahrirdagi Konstitutsiyamizga 
muvofiq, parlament va joylarda  vakillik 

Yaqin-yaqingacha chekka va olis 
qishloqlarda muhtasham, oʻziga xos 
meʼmoriy qiyofa kasb etgan osmonoʻpar uy-
joylar quriladi, degan gapga kimdir ishondi, 
kimdir esa yoʻq. Xorijga borib kelganlarning 
osmonoʻpar binolarni koʻrib, hayratlanganini 
koʻp eshitganmiz. Bugun bu oʻtmish voqealari 
sifatida yodga olinadi, xolos. 

Fargʻonada qurilgan “Yangi Oʻzbekiston” 
massivida oila aʼzolarim bilan boʻldik, 
muhtasham imoratlar, dam olish maskanlarida 
sayru sayohat qildik, suratlarga tushib, ularning 
bir qismini Litvada yashayotgan doʻs timga 
yubordim. Bir dam oʻtmay, Ruslanbek telefon 
qildi.

— Qaysi davlatda sayohatda yuribsizlar, 
— dedi qisqa salom-alikdan soʻng. Men hech 
qayerga sayohat qilmaganimizni, suratlar 
yangi Fargʻonaning bugungi koʻrinishi 
ekanini faxr bilan tushuntirdim. Bundan 
Ruslan hayratlandi.

— Bormaganimga toʻrt yil boʻlibdi, nahotki 
shuncha oʻzgarishlar boʻlgan?! Koʻrib, koʻzlarim 
quvnab ketdi, kelgusi yil yozda, albatta, sayohatga 
boraman, — deya suhbatni yakunladi. 

Darhaqiqat, amalga oshirilayotgan yangi 
shaharsozlik loyihalari aholining  uy-joyga 
ehtiyojini qondirish imkoniyatini bermoqda. 

Oʻziga xos meʼmoriy qiyofa kasb etgan 
osmonoʻpar uy-joylarni koʻrish va yashash 
uchun xorijga borishga-da hojat qolmadi. 
Bunday imoratlar mamlakatimizning har bir 
goʻshasida uchraydi.  

Shaharsozlik taraqqiyotning yangi 
bosqichida maʼnan eskirgan uylar oʻrnida 

yangi, koʻrkam imoratlar qurishga kirishildi. 
Bu loyihalar odamlar turmushini farovon, 
manzillarni obod qilmoqda.

“Uvaysiy” mahalla fuqarolar yigʻini bugun 
ulkan qurilish maydoniga aylandi. Maʼnan 
eskirgan ikki qavatli uylar aholi roziligi bilan 
renovatsiya dasturi asosida buzilib, uning 
oʻrnida koʻrkam 7 qavatli uy-joy, dam olish, 
xizmat koʻrsatish inshootlari qurilyapti. Keng 
va ravon yoʻllar, tabiiy gaz, ichimlik suv, elektr 
taʼminoti bilan bogʻliq zarur infratuzilma 
tarmoqlari qurish ishlariga kirishildi.

— Bu yerda yashayotganimizga yarim 
asrdan oshdi, — deydi Zamira Malyutova. — 
 Sharoitimiz haminqadar edi. Past, tor xonalar, 
umumiy foydalanuvdagi suv va boshqa 
kommunal xizmatlar koʻplab noqulayliklarga 
sabab boʻlardi. Dam olish, bolalar 
maydonchalarini orzu qilardik. Hammasi ortda 
qoladigan boʻldi. Bizga yashash uyimizga 
teng  zamonaviy uy-joylar qurib berilyapti. 
Hozir ijarada oʻtiribmiz. Ijara toʻlovlari ham 
belgilangan shartnoma asosida quruvchi 
tomonidan amalga oshirilyapti. Nasib qilsa, 
yangi yilni yangi xonadonda kutib olamiz. 
Toʻgʻrisini aytsam, shahar va tumanlarda 

qurilgan zamonaviy uy-joylar, yaratilayotgan 
shart-sharoitlarda yashashni orzu qilardik. 
Niyatlarimiz ijobat boʻlmoqda. Hamma 
sharoitlar mujassam  boʻlgan maskanda emin-
erkin yashashning zavqi boshqacha.

Renovatsiya dasturi asosida uy-joylari 
buzilayotgan mulkdorlarga shu yerning 
oʻzidan zamonaviy turar joylar berish boʻyi-
cha oʻzaro kelishuvlar imzolangan. Unga 
koʻra, yer uchastkasida joylashgan bino 
va inshootlar davlat va jamoat ehtiyojlari 
uchun buzilishi munosabati bilan mulkdor 
tomonidan qurilayotgan koʻp qavatli 
uylardan kompensatsiya toʻlovidan voz 
kechgan holda oʻrniga xususiy mulk qilib 
biriktirib beriladi.  Asosiy maqsad — 
mulkdorlar huquq va erkinliklarini himoya 
qilish, ularga munosib shart-sharoitlar yaratib 
berish. Koʻp qavatli turar joy binolariga 
yondosh hududlarda avtoturargoh, bolalar 
maydonchalari, yoʻlak lar, yashil maydon va 
favvoralar tashkil etish belgilangan.

— Mahallamiz har jihatdan obod va fayzli 
maskanga aylanib boryapti, — dey di “Uvaysiy” 
mahalla fuqarolar yigʻini raisi Hakimaxon 
Hayitova. — Bu yerdagi ikki qavatli 5 ta 

uyda 78 xonadon boʻlgan.  Renovatsiya dasturi 
doirasida 7 qavatli 308 xonadonli 7 ta uy 
qurilyapti. Bundan tashqari, 35 ta savdo va 
xizmat koʻrsatish inshooti ham qad rostlaydi. 
Bu qoʻshimcha xizmat va ish oʻrinlari yaratish, 
mahallamizni ishsizlik va kambagʻallikdan xoli 
hududga aylantirishda oʻziga xos imkoniyatlar 
beradi.

Istiqboldagi rejalar dasturiga koʻra, Dangʻara 
tumanidagi maʼnan eskirgan 24 ta uy oʻrnida 
renovatsiya asosida 7 qavatli  38 ta  uy quriladi.

— Aholimiz yiliga 4800 nafarga 
koʻpaymoqda, — deydi tuman hokimi 
oʻrinbosari Tohirjon Salimov. — Keyingi besh 
yilda “Navbahor”, “Uvaysiy”, “Qizilmusht” 
mahalla fuqarolar yigʻinlarida 300 xonadonli 
13 ta uy qurildi. Ammo bu mavjud talabni 
qondirish imkoniyatini bermaydi. Shu 
maqsadda “Chinobod” mahalla fuqarolar 
yigʻinida 192 xonadonli, Qizilmusht massivida 
200 xonadonli, Istiqlol mavzesida 392 
xonadonli yangi turar joy binolarini qurish 
ishlari poyoniga yetmoqda.

Sirasini aytganda, aholi turmush tarzini 
yaxshilash, uy-joyga boʻlgan talab va istaklarini 
qondirish borasidagi hayotbaxsh islohotlar, 
xalqimizning bunyodkorlik, yaratuvchanlik 
fazilatlarini bor boʻy-basti bilan koʻz-koʻz qilib 
turibdi.

Rasuljon KAMOLOV,
“Yangi Oʻzbekiston” muxbiri

organlarining vakolatlari kuchaytirildi. 
Parlamentning ijro etuvchi va huquqni 
muhofaza qiluvchi organlar ustidan nazorat 
koʻlami kengaytirildi.

Shu bilan birga, hayotimizning barcha 
sohasini modernizatsiya qilishga oid huquqiy 
va tashkiliy chora-tadbirlar koʻrilmoqda. 
Islohotlarning ustuvor yoʻnalishi har bir 
insonga oʻz salohiya tini roʻyobga chiqarishi 
uchun munosib sharoit yaratishga qaratilgani 
bilan ahamiyatlidir. Bu jarayonda, eng avvalo, 
taʼlim sohasi tubdan takomillashmoqda. 
Sogʻliqni saqlash tizimini rivojlantirish 
maqsadida 2019-2025-yillarga moʻljallangan 
konsepsiya qabul qilindi. Unda  belgilangan 

vazifalar hayotga izchil tatbiq etilishi 
natijasida birlamchi tibbiy-profilaktika 
xizmati, shoshilinch tibbiy yordam, 
ixtisoslashgan xizmat sifati yaxshilandi. 
Teletibbiyot va raqamlashtirish jarayoni, 
tibbiy sugʻurta xizmati yoʻlga qoʻyilmoqda.

Xalqimiz uchun arzon va zamonaviy uylar 
qurishga alohida ahamiyat qaratilayotgani 
natijasida jamiyatimizda “arzon uy-
joy”, “aqlli uylar”, “aqlli shaharlar” kabi 
tushunchalar paydo boʻldi. Aholining xarid 
imkoniyatini oshirish maqsadida bozorga 
asoslangan yangi ipoteka tizimi joriy etildi. 
Bu amaliyot uzluksiz rivojlanyapti. Keyingi 
yillarda qurilish sohasiga 100 trillion soʻm 
investitsiya kiritilib, 6 mingta koʻp qavatli 
uy, 250 ming oila uchun yangi xonadonlar 
barpo etildi. Uy-joy uchun dastlabki toʻlov 
jarayonini qulaylashtirish maqsadida 
subsidiya taqdim etilyapti.

Kambagʻallikni qisqartirish, aholining 
ijtimoiy himoyasini kuchaytirish borasidagi 

islohotlar ham yildan yilga takomillashib, 
inson qadrini ulugʻlash, hech kimni oʻz 
tashvishi bilan yolgʻiz qoldirmaslik, degan 
ezgu tamoyillarni roʻyobga chiqarishda 
samara bermoqda.

Ekspertlar muhokamasida inson hu-
quqlarini mustahkamlashga doir huquqiy 
islohotlar koʻrib chiqildi. Oʻzbekis tonda 
inson huquqlari boʻyicha xal qaro standartlar 
milliy qonunchilik va huquqni qoʻllash 
amaliyotiga tizimli hamda bosqichma-
bosqich implementatsiya qilinayotganini 
xorijlik ekspertlar  eʼtirof etdi. Bugun 
Oʻzbekiston tomonidan ratifikatsiya qilingan 
inson huquqlari va erkinliklari sohasidagi 80 
dan ortiq xalqaro hujjat, jumladan, BMTning 
7 ta asosiy shartnomasi va 4 ta fakultativ 
protokoli qoidalari milliy qonunchilikda oʻz 
aksini topgan. Bu esa mamlakatimizning 
xalqaro standartlarni milliy huquqiy tizimga 
implementatsiyalash borasidagi saʼy-
harakatlarini yaqqol koʻrsatadi.

YANGI O‘ZBEKISTON:
TARAQQIYOT, INNOVATSIYA VA MA’RIFAT

Toshkentda “Yangi Oʻzbekiston: taraqqiyot, innovatsiya va maʼrifat” 
mavzusida xalqaro hamkorlik tashabbuslari haftaligi boʻlib oʻtmoqda. 
Tadbirni oʻtkazishdan maqsad mamlakatimizda barcha sohada 
erishilayotgan yutuqlar haqida xalqimiz va xalqaro hamjamiyatni 
yana bir karra keng xabardor etish, muhim natijalarni tahlil qilish va 
istiqboldagi vazifalarni belgilab olishdan iborat.

25-oktabrga qadar davom etadigan haftalik doirasida tadqiqot va tahlil markazlari, biznes 
hamjamiyatlari, vazirlik va idoralar tomonidan 300 dan ortiq xorijiy hamkor ishtirokida 50 
dan ziyod konferensiya, davra suhbati va amaliy muloqotlar tashkil etilishi koʻzda tutilgan. 
Shuningdek, xorijiy mamlakatlar va xalqaro tashkilotlar bilan tegishli bitimlar imzolanishi, 
qoʻshma loyihalarni amalga oshirish borasida qarorlar qabul qilinishi kutilmoqda.

Bahor XIDIROVA, 
“Yangi Oʻzbekiston” muxbiri

Jahongir SHIRINOV,
Oliy Majlis Qonunchilik palatasi deputati:

— Konstitutsiyaviy islohotlar natijasi oʻlaroq 
parlamentning davlat va jamiyat hayotidagi 
oʻrni yanada oshdi. Avvalo, yangi tahrirdagi 
Konstitutsiya bilan Oliy Majlis palatalarining 
vakolati bir necha barobar kengaydi. Qonun 
ijodkorligi ham sezilarli darajada takomillashdi.

Parlament nazoratining muhim shakli 
boʻlgan parlament tekshiruvi instituti ham 
Konstitutsiyada alohida mustahkamlab 
qoʻ yildi. Albatta, bunday yirik islohotlar 
deputatlarning saylovchilar oldidagi 
masʼuliyatini oshiradi. Fuqarolarda ham 

Bobur BEKMURODOV,
“Yuksalish” harakati raisi:

— Siyosiy islohotlar soʻz erkinligi, fikr lar 
xilma-xilligini taʼminlash, korrupsiyaga qarshi 
kurashish, davlat idoralarining ochiqligi va 
xalq oldida hisobdorligini oshirishda muhim 
ahamiyat kasb etmoqda. Masalan, maʼmuriy 
islohotlar doirasida hukumat boʻysunuvidagi 
61 ta idora qariyb ikki barobar qisqartirildi. 
Vazirliklar ham optimallashtirilmoqda. 
Davlat xizmatchilari qisqarib, davlat apparati 
ixchamlashib boryapti.

Adham IKROMOV,
sport vaziri:

—  Sport — doʻstlik elchisi. Shu bois, 
sportga mamlakatni jahonga tanitadigan 
eng katta omillardan biri sifatida qaraladi. 
Qolaversa, mashhur “Financial Times” 
nashriga koʻra, Olimpiya oʻyinlaridagi sport 
yutuqlari davlatning umumiy rivoj lanish va 
insoniy taraqqiyot darajasini bildiradi.

Shu oʻrinda Fransiyada boʻlib oʻtgan 
yozgi Olimpiya va Paralimpiya oʻyinlarida 

Patrik OLSSON,
Lund universiteti professori 
(Shvetsiya):

— Oʻzbekistonga 2016-yilda kelgan 
edim. Oxirgi yillarda yurtingiz huquq-tartibot 
tuzilmalari bilan hamkorlik qilib kelyapman. 
Oʻtgan yillardagi oʻzgarishlarni tahlil qilar 
ekanman, baʼzi koʻrganlarimdan hayratga 
tushaman. Bugun Oʻzbekiston juda katta 
transformatsiya jarayonini oʻtkazmoqda.

Jamiyatni demokratlashtirish,  inson 
huquqlarini taʼminlash boʻyicha katta 
 oʻzgarishlar boʻlyapti. Bu yoʻnalishda koʻplab 

ISlOhOTlaR xalq vaKIllaRIdan 
Yanada faOllIK Talab eTadI

YuRTIngIzdagI O‘zgaRIShlaRdan 
haYRaTdaMan

OchIqlIK SIYOSaTI — baRqaROR 
RIvOjlanISh zaMInI

ellaRnI ellaRga, dIllaRnI dIllaRga
bOg‘lOvchI RIShTa

davlat va jamiyat boshqaruviga daxldorlik 
hissi kundan kun oshib boraveradi.

Mana shularning barchasi endi “xalq 
vakili degan nomga loyiq boʻlgan” deputatlik 
korpusi shakllanishini taqozo etadi. Shu 
bois, yangi aralash saylov tizimida xalqimiz 
faqat shaxsga qarab emas, balki muayyan 
gʻoyaga qarab ham oʻz tanlovini amalga 

Nomarkazlashtirish siyosatini amalga 
oshirishda Fransiya tajribasini puxta oʻrgandik. 33 
ta milliy va markaziy idora vakolatlari mahalliy 
davlat hokimiyati organlariga oʻtkazildi.

Davlat organlari va mansabdor shaxslarning 
javobgarligi hamda ochiqligini taʼminlash uchun 
“Ochiqlik indeksi” joriy etildi. Barcha davlat 
organlariga muhim ijtimoiy ahamiyatga ega 40 
ta maʼlumotni ochiq eʼlon qilish majburiyati 
yuklandi. Shuningdek, ochiq maʼlumotlar portali 
ishga tushirildi. Har bir davlat idorasining axborot 
xizmati faoliyati yoʻlga qoʻyildi va ularning 
rahbarlari maslahatchi maqomiga koʻtarildi.

Ochiqlik siyosati doirasida mam-
lakatimizning xalqaro reytinglardagi oʻrni 
ham yuqorilab bormoqda. 2023-yilda “Open 
Data Inventory” ochiq maʼlumotlar reytingida 
 Oʻzbekiston 195 mamlakat orasida 30-oʻrinda 
qayd etildi.

Shuningdek, korrupsiyaga qarshi kurashish 
borasida ham keng qamrovli ishlar bajarilyapti. 
Jumladan, Korrupsiyaga qarshi kurashish agentli-
gi tashkil etildi. Sohalar izchil raqamlashtirilmoq-
da. 70 dan ortiq davlat organida ichki nazorat tu-
zilmalari ochildi. Natijada Oʻzbekiston “Transpa-
rency International”ning korrupsiyani idrok etish 
indeksida 2018-yilda 158-oʻrinda boʻlgan boʻlsa, 
2024-yilda 121-oʻringa koʻtarildi. Yaʼni 7 yildan 
beri pozitsiyasini muntazam yaxshilab kelayotgan 
kam sonli mamlakatlar qatoriga kirdi.

oʻzbekistonlik atletlarning kuchli 15 talikdan 
joy olganiga ham alohida eʼtibor qaratish 
lozim. Bunday natijaga erishishimizda sportni 
ommalashtirish, sport taʼlimini yaxshilash, 
iqtidorli sportchilarni seleksiya qilish va 
tayyorlash borasidagi islohotlar muhim omil 
boʻlmoqda.

Mazkur islohotlar xalqimizning sportga 
qiziqishi va sogʻlom turmush tarziga intilishini 
sezilarli darajada oshirdi. Bu jarayonda 
fuqarolik jamiyatining eng quyi boʻgʻini boʻlgan 
mahalladan boshlab sportni ommalashtirish 
va iqtidorli yoshlarni professional sportga 
yoʻnaltirish boʻyicha yaxlit tizim yaratilgani 
samara bermoqda.

Kelgusi yili Toshkent shahrida yoshlar 
oʻrtasida III Osiyo va V Paraosiyo oʻyinlari 
boʻlib oʻtadi. Buning uchun qariyb 100 
gektar maydonda Olimpiya shaharchasi 
barpo etilmoqda. Ayni paytda ushbu yirik 
sport tadbirini yuqori darajada tashkil etish 
va oʻtkazish uchun barcha imkoniyatimizni 
safarbar qilyapmiz.

Ushbu xalqaro haftalik barcha soha 
kabi sport yoʻnalishida ham turli davlatlar 
bilan aloqalarni yanada mustahkamlash, 
shu orqali doʻstlik, hamjihatlikni 
kuchaytirishda oʻz oʻrniga ega boʻladi 
degan umiddamiz.

xalqaro konvensiyalar ratifikatsiya qilindi. Ular 
orqali zimmaga olingan majburiyatlarni bajarish 
yoʻlida koʻp ishlar qilin yapti. Albatta, bunday 
muhim loyihalarni hayotga tatbiq etish oson 
emas. Buning uchun qatʼiy siyosiy iroda boʻlishi 
va izchil harakat qilish kerak. Yurtingizda bu 
borada barcha imkoniyat mavjud. Oʻzbekiston 
dunyoga ochilyapti. Bundan nafaqat xalqingiz, 
balki butun mintaqa va dunyo ahli manfaat 
koʻrayotir.

Nafaqat Toshkentda, balki viloyatlarda 
ham boʻlib, rahbarlarning xalq orasiga kirib 
ishlayotgani, oʻz navbatida, aholi vakillari ham 
davlat amaldorlari bilan oʻzini qiynayotgan 
har qanday masalada yuzma-yuz muloqot 
qilayotganiga guvoh boʻlaman. Ajab-
lanarlisi, odamlarda qoʻrquv tuygʻusi butunlay 
yoʻqolgan. Ular yuqori darajali rahbarlarga xalq 
xizmatchisi sifatida qaraydi. Tabiiyki, bu holat 
jamiyatni yangilashda muhim oʻzgarishlarga 
yoʻl ochmoqda.

Yurtingizdagi yangilanishlar davom etishiga 
ishonchim komil. Bu Oʻzbekistonning yorqin 
kelajagini taʼminlaydi. Eng ilgʻor davlatlar 
bilan aloqalari rivoj lanishiga keng yoʻl ochadi. 
Ushbu xalqaro tadbir bu borada oʻzaro tajriba 
almashish, kelgusidagi faoliyat yoʻnalishlarini 
aniq belgilab olish va oʻzaro aloqalarimizni 
yangi bosqichga koʻtarishda muhim imkoniyat 
boʻldi.

QISHLOQLARDA OSMONO‘PAR BINOLAR
odamlar turmushini farovon, manzillarni obod qilmoqda

Dangʻara tumanidagi 
“Uvaysiy” mahalla fuqarolar 
yigʻinida eski uylar oʻrnida 
renovatsiya dasturi asosida 
koʻp qavatli uylar qurilishi 
boshlandi.

oshiradi. Bunda saylovchilar parlament quyi 
palatasi aʼzolarining yarmini majoritar, qolgan 
yarmini esa proporsional saylov tizimi asosida 
shakllantiradi.

Qolaversa, davlat hokimiyati tizimida 
parlament rolini kuchaytirish borasidagi 
islohotlar ham xalq vakillaridan yanada faollik 
talab etadi.

Parlament nazoratining muhim shakli 
bo‘lgan parlament tekshiruvi instituti ham 
Konstitutsiyada alohida mustahkamlab 
qo‘yildi. albatta, bunday yirik islohotlar 
deputatlarning saylovchilar oldidagi 
masʼuliyatini oshiradi. 

YANGI O‘ZBEKISTON
Xalq demokratik partiyasining davlat boshqaruvi sohasidagi gʻoyalarida 

ijtimoiy tenglik va xalq hokimiyatchiligiga asoslangan ochiq, shaffof, 
xalqchil va demokratik davlat boshqaruvi tizimini joriy etish ustuvor 

ahamiyat kasb etadi.
3

2024-yil 18-oktabr, 211-son

O‘ZBEKISTON XALQ DEMOKRATIK PARTIYASI VA UNING NOMZODLARIGA OVOZ BERING!

Xalq demokratik partiyasi qonun ustuvorligi, ijtimoiy tenglik va inson 
huquqlarini taʼminlash, fuqarolar hamjihatligi va ijtimoiy barqarorlikni 
mustahkamlash tamoyillariga sodiqligini koʻrsatib kelgan. Bu yilgi 
Saylovoldi dasturimizdan oʻrin olgan gʻoya va tashabbuslar tag zamirida 
ham elektorat manfaatlariga sodiqlikni, asosiy tamoyillarini qattiq 
himoya qilish ruhiyatini anglash mumkin.

Xususan, dasturimizda qonun ustuvorligi, 
ijtimoiy tenglik, inson huquqlarini taʼminlash 
va fuqarolar hamjihatligiga alohida ahamiyat 
qaratilgan. Ushbu yoʻnalish partiyaning 
mamlakatda sud-huquq tizimini rivojlantirish, 
fuqarolarning huquqlarini himoya qilish va 
ijtimoiy adolatni taʼminlashga oid aniq chora-
tadbirlarini belgilaydi.

IJTIMOIY TENGLIKKA 
ASOSLANGAN XALQ 
HOKIMIYATCHILIGI

Xalq demokratik partiyasining davlat 
boshqaruvi sohasidagi gʻoyalarida ijtimoiy 
tenglik va xalq hokimiyatchiligiga asos-
langan ochiq, shaffof, xalqchil va demok ratik 
davlat boshqaruvi tizimini joriy etish ustuvor 
ahamiyat kasb etadi.

Ushbu yoʻnalishda biz, avvalo, davlat 
boshqaruvida yuqori professionalizmni 
taʼminlash maqsadida qonun darajasida 
respublika ijro etuvchi hokimiyat organlari 
rahbari lavozimiga faqatgina shu sohada 
kamida oʻn yillik ish stajiga ega boʻlgan 
malakali mutaxassislarni tavsiya etish 
boʻyicha talabni belgilash tashabbusi bilan 
chiqmoqdamiz.

Bu taklif ochiq, shaffof, xalqchil va 
demokratik davlat boshqaruvi tizimini joriy 
etish kabi tamoyillarga mos keladi. Mazkur 
gʻoya davlat idoralarini profes cional va 
malakali kadrlar bilan taʼminlash, rahbarlik 
lavozimlariga nomzodlarni tanlashda adolatli va 
shaffof tizimni yanada rivojlantirishga xizmat 
qiladi. Bunday yondashuv istiqbolda oʻzining 
ijobiy natijalarini berishini quyidagicha 
asoslash mumkin.

Birinchidan, rahbarlik lavozimlariga 
professionalizm va tajribaga ega boʻlgan 
kadrlarning kelishi davlat boshqaruvi 
samaradorligini oshiradi.

Ikkinchidan, 10-yillik ish staji talabi 
nomzodlarga oʻz sohasida yetarli bilim va 
amaliy koʻnikmalarni toʻplash, rahbarlik 
sifatlarini shakllantirish imkonini beradi. Bu 
rahbarlarning puxta oʻylangan va oqilona 
qarorlar qabul qilishiga zamin yaratadi.  

Uchinchidan, sohada yetarli tajribaga ega 
rahbarlar davlat va jamiyat hayotining turli 
sohalarida duch kelinadigan muammolarning 
mohiyatini chuqurroq ang laydi, ularni samarali 
hal etish yoʻllarini yaxshiroq biladi.

Shunday qilib, davlat boshqaruvida 
professionallik va yuksak malakani 
taʼminlash boʻyicha tashabbusimiz Saylov-
oldi das turimizda belgilangan ustuvor vazifa 
— ijtimoiy tenglik va xalq manfaatlariga 
xizmat qiladigan adolatli davlat 
boshqaruviga erishish maqsadiga toʻla 
mos keladi. Bu taklifning qonun darajasida 
mustahkamlanishi mamlakatda demokratik 
boshqaruv tamoyillarining yanada 
rivojlanishiga va fuqarolar farovonligining 
yuksalishiga xizmat qiladi.

DAVLAT BOSHQARUVIDA 
AYOLLAR ISHTIROKINI 
KENGAYTIRISH MUHIM

Xalq demokratik partiyasining Saylovoldi 
dasturida gender tengligining institutsional 
mexanizmlarini rivoj lantirish, ayollarning 
saylovlarda, siyo siy partiyalar faoliyatida 
ishtirokini ragʻbatlantirish va qoʻllab-quvvatlash 
muhim vazifalardan biri sifatida belgilangan. 
Xususan, partiya davlat organlaridagi 
rahbarlik lavozimlarida ayollar uchun 50 
foizlik majburiy kvota joriy etishni taklif 
qilmoqda.

Ushbu tashabbus mamlakatimizda demok-
ratik jamiyat qurish va barcha fuqarolar uchun 
teng huquq va imkoniyatlarni taʼminlashga 
xizmat qiladi. 

Rahbarlik lavozimlarida ayollar 
vakilligining oshishi jamiyatda gender tenglikni 
taʼminlash, barcha sohalarda ayollarning 
salohiyati va qobiliyatlarini toʻliq roʻyobga 
chiqarish imkonini beradi.  

Ayol rahbarlar ijtimoiy sohalardagi 
muammolarga, xotin-qizlar va bolalar 
manfaatlariga alohida eʼtibor qaratadilar. Bu 
esa ijtimoiy siyosat samaradorligini oshiradi, 
aholining hayot sifatini yaxshilaydi.

jamiyatda ijtimoiy birdamlikni mustahkamlash, 
qabul qilinadigan qarorlar sifatini oshirish va 
aholi muammolarini yanada samarali hal etish 
kabi ijobiy natijalarga olib keladi. 

Ijtimoiy qarorlar qabul qilishda jamoatchilik 
fik ri va partiyalar pozitsiyasini hisobga 
olish demokratik tartib-taomillarni yanada 
mustahkamlashga, ochiq va shaffof boshqaruv 
tizimini rivojlantirishga xizmat qiladi. 

Umuman olganda, mazkur taklifimiz 

boʻlgan shaxslar uchun maxsus kvota joriy 
etishni taklif qilmoqda. 

Ushbu tashabbus partiyaning ijtimoiy 
adolat va tenglik tamoyillariga sodiqligini 
koʻrsatadi hamda BMTning Nogironlar 
huquqlari toʻgʻrisidagi konvensiyasi talab lariga 
mos keladi. Kvota tizimi nogironligi boʻlgan 
shaxslarning huquq va manfaatlarini himoya 
qilish, ularni ijtimoiy hayotga faol jalb etish, 
mehnat bozorida teng imkoniyatlar yaratish, 
jamiyatda bagʻrikenglik va inklyuziv muhitni 
yanada rivojlantirishga xizmat qiladi. 

Shu bilan birga, ushbu taklif partiyaning 
insonparvarlik tamoyillariga sodiqligini 
namoyon etishi barobarida, nogironligi boʻlgan 
shaxslarni qoʻllab-quvvatlash va jamiyatda 
oʻzaro hurmat muhitini qaror toptirishga 
xizmat qiladi. Bu orqali nogironligi boʻlgan 
shaxslarning toʻlaqonli hayot kechirishi uchun 
zarur shart-sharoitlar yaratiladi, fuqarolar 
oʻrtasida oʻzaro hurmat, hamjihatlik muhiti 
qaror topadi. Eng muhimi, kvota tizimi 
nogironligi boʻlgan shaxslarni ijtimoiy hayotga 
yanada faol jalb etib, ularning jamiyatdagi oʻrni 
va nufuzini oshirish, ijodiy va kasbiy salohiyat-
larini har tomonlama roʻyobga chiqarish 
imkonini beradi.

HAKAMLAR HAYʼATI — SUD 
JARAYONIDA OCHIQLIK VA 
ADOLATNI TAʼMINLOVCHI 

SAMARALI INSTITUT

Sud-huquq tizimini takomillashtirish 
jamiyatda adolatni taʼminlash va qonun 
ustuvorligini mustahkamlashning muhim 
omilidir. Ushbu jarayonda ilgʻor xorijiy 
tajribani oʻrganish hamda uni qoʻllash orqali 
sud qarorlarining qonuniyligi va adolatliligini 
taʼminlash yoʻnalishida muayyan natijalarga 
erishilmoqda.

Oʻzbekiston Xalq demokratik partiyasi ham 
mazkur yoʻnalishda jahon tajribasiga tayangan 

namunasi boʻlib, fuqarolik va  jinoiy ishlarni 
koʻrib chiqishda mazkur ins titutdan keng 
foydalanib kelinadi.

HUDUDIY SUD 
RAISLARINING 

ROTATSIYASI — ODIL 
SUDLOVNI AMALGA 
OSHIRISH GAROVI

Sud tizimi har qanday davlatda qonun 
ustuvorligini taʼminlash, fuqarolarning 
huquq va erkinliklarini himoya qilishda katta 
ahamiyatga ega. Viloyat va tuman (shahar) 
sudlari raislarining qonun talablari asosida 
rotatsiya qilib borilishi sud hokimiyatining 
mustaqilligi va shaffofligini taʼminlashga 
xizmat qiladi.

Sud raislarini har yili rotatsiya qilish 
amaliyoti sudyalarni muayyan hududda uzoq 
muddat faoliyat koʻrsatish natijasida yuzaga 
kelishi mumkin boʻlgan ehtimoliy bosimlardan 
himoya qilishga yordam beradi. Bu amaliyot 
sudyalarga oʻz vazifalarini hech qanday tashqi 
taʼsirlarsiz adolatli bajarish imkoniyatini 
yaratadi.

Shu bilan birga, rotatsiya amaliyoti sud 
raislari faoliyatini va ularning yuqori mehnat 
standartlariga muvofiqligini muntazam 
ravishda baholash imkonini beradi. Bu esa 
sudlar faoliyatida shaffoflik va hisobdorlikni 
taʼminlaydi. Sud raislarining tez-tez oʻzgarib 
turishi ichki nazorat va oʻz-oʻzini tartibga 
solishni kuchaytirishga yordam beradi, chunki 
har bir yangi rahbar sud faoliyatining yuqori 
darajasini saqlab qolishga intiladi.

Sudyalarning turli hududlarda ishlashi 
ularning turli mazmundagi ishlarni koʻrish 
va hal etish boʻyicha tajribasini boyitishga 
ham yordam beradi. Har xil mintaqalardagi 
turli huquqiy muammolar bilan tanishib, 
sudyalar oʻzaro kasbiy malaka oshirish va fikr 
almashish imkoniyatiga ega boʻladilar. Bu esa 
turli mazmundagi nizolarni qonuniy hal etish 
va amaliy jihatdan rivojlanishiga ijobiy taʼsir 
qiladi.

Mamlakatimizda sud hokimiyati mus-
taqilligini taʼminlash va odil sudlovni amalga 
oshirishda xalqimiz siyosiy partiya lardan 
bugungi kun uchun dolzarb taklif- tashabbuslarni 
kutayotgani aniq. Ana shunday bir vaziyatda 
ayrim siyosiy raqiblarimiz mazkur yoʻnalishda 
asoslantirilmagan va sayoz gʻoyalarni ilgari 
surayotganligi bizni ajablantirmoqda. 

Xususan, Oʻzbekiston “Milliy tiklanish” 
demokratik partiyasi dasturida “oila viy 
nizolarni koʻrib chiqish boʻyicha sudyalarni 
ixtisoslashtirish boʻyicha ishlarni davom 
ettirish” tashabbusi ilgari surilgan. Partiyaning 
mazkur gʻoyasi sud tizimida amalga 
oshirilganligini nazarda tutib, oʻz dolzarbligini 
yoʻqotgan, deb hisoblaymiz. Buning oʻrniga 
ushbu partiya milliy qadriyat larga sodiq boʻlgan 
holda oilaviy nizolarning oldini olish bilan 
bogʻliq xalqqa nafi tegadigan joʻyali takliflarni 
ilgari sursa, maqsadga muvofiq boʻlar edi.

IJTIMOIY MAQBUL 
YURIDIK XIZMAT

Partiyaning Saylovoldi dasturida ilgari 
surilgan advokatura va yuridik xizmatlarning 
ijtimoiy maqbulligini taʼminlash ham 
muhim vazifalardan hisoblanadi. Advokatura 
institutining rivojlanishi fuqarolarning qonuniy 
huquq va erkinliklarini taʼminlashda eng muhim 
omillardan biridir. 

Bu faqat huquqni muhofaza qiluvchi 
organlar bilan bogʻliq jarayonlarda emas, balki 
kundalik hayotimizda kirishadigan har qanday 

munosabatda malakali yuridik xizmatdan 
foydalanish imkoniyatining yaratilishi bilan 
bevosita bogʻliqdir. Shu bois, keyingi yillarda 
mamlakatimizda advokatura instituti faoliya tini 
takomillashtirish borasida bir qator islohotlar 
amalga oshirildi.

Partiya tomonidan ham kam daromadli 
fuqarolarning buzilgan huquqlarini himoya 
qilishda advokatura va yuridik xizmatlarning 
ijtimoiy maqbulligini taʼminlash, ularga 
huquqiy yordam va xizmat koʻrsatish boʻyicha 
maqbul tizim yaratish, bepul maslahat 
beradigan “yuridik klinika”lar tarmogʻini 
rivojlantirish taklif etilmoqda.

Taʼkidlash lozimki, yuridik yordam har doim 
ham bepul boʻlmaydi va bunga hamma ham 
imkoni boʻlmasligi mumkin. Maʼlumotlarga 
koʻra, mamlakatimizda har 8500 nafar shaxsga 
bitta advokat toʻgʻri kelmoqda. Masalan, 
Germaniyada oʻrtacha 500 nafar fuqaroga 1 ta 
advokat toʻgʻri keladi. 

Shu nuqtayi nazardan, mamlakatimizda 
bepul maslahat beradigan “yuridik klinika”lar 
tarmogʻini rivoj lantirish fuqarolarga malakali 
huquqiy yordamlar koʻrsatish va bu orqali odil 
sudlovga erishish darajasini oshiradi.

BOLALAR VA XOTIN-
QIZLAR HUQUQLARI 
HIMOYASINI YANADA 

KUCHAYTIRISH ZARUR

Jamiyatimizda bolalar va xotin-qizlarga 
nisbatan sodir etilayotgan zoʻravonlik 
holatlari hali hanuz uchramoqda. Mavjud 
huquqiy mexanizmlar ushbu holatlarning 
oldini olishda, zoʻravonlikdan jabrlangan 
fuqarolarning huquq va qonuniy manfaatlarini 
himoya qilishda hamda  jamiyatdagi shunga 
oʻxshash holatlarni atroflicha qamrab olgan, 
deya olmaymiz.

Ushbu masalaning dolzarbligidan kelib 
chiqib, dasturimizda tazyiq va zoʻravonlikka 
uchragan bolalar hamda xotin-qizlar 
himoyasini yanada kuchaytirishga qaratilgan 
gʻoyalar ham ilgari surilgan.

Amaldagi qonunchilikda fuqaroning shaʼni, 
qadr-qimmati hamda shaxsiy maʼlumotlari 
bilan bogʻliq daxlsizliklari belgilangan boʻlsa-
da,  hozirgi vaqtda zoʻravonlikka uchragan 
bolalar va xotin-qizlar haqidagi maʼlumot, 
rasm, videolarni ijtimoiy tarmoqlarda tarqatish 
holatlari uchramoqda. Bu esa bolalar va xotin-
qizlarning ruhiyati hamda kelgusi hayotiga 
salbiy taʼsir koʻrsatishi mumkin. 

Shu nuqtayi nazardan, partiyaning tazyiq 
va zoʻravonlikka uchragan bolalar va xotin-
qizlar haqidagi maʼlumot, rasm, videolarni 
ijtimoiy tarmoqlarda tarqatishni taqiqlash 
toʻgʻrisidagi taklifi ularning himoyasini yanada 
kuchaytirishga xizmat qiladi.

Xulosa qilib aytganda, yuqorida tilga 
olingan va bir-biriga uzviy bogʻliq boʻlgan 
jarayonlar, pirovardida qonun ustuvorligi 
hamda ijtimoiy tenglikni taʼminlashga xizmat 
qiladi. Huquqi buzilgan har bir shaxs faqat sud 
orqali himoyalanishi va ularning odil sudlovga 
boʻlgan ishonchini soʻzsiz taʼminlashga 
erishish partiyamizning asosiy maqsadlaridan 
hisoblanadi. Shundan kelib chiqib, boʻlgʻusi 
saylovlar natijasida shakllanadigan 
deputatlik korpusimizning vakolatlari hamda 
partiyamizning barcha kuch va imkoniyatlarini 
ushbu xalqchil maqsadlarni amalga oshirish 
yoʻlida safarbar qilamiz.

Dilbar MAMADJANOVA,
Maqsud QURBONOV,

Oliy Majlis Qonunchilik palatasi 
deputatligiga nomzodlar

QONUN USTUVORLIGINI TA’MINLASH 
VA DAVLAT BOSHQARUVI SAMARADORLIGINI 

OSHIRISH — ASOSIY MAQSADIMIZ

Partiya parlament va mahalliy 
Kengashlarga saylovlarda hamda 
davlat fuqarolik xizmatida 
nogironligi boʻlgan shaxslar uchun 
maxsus kvota joriy etishni
        taklif qilmoqda.

 Oʻzbekistonda keng jamoatchilik ishtirokiga 
asoslangan demokratik boshqaruv tizimini 
yanada rivojlantirishga, fuqarolik jamiyati 
va davlat oʻrtasida hamkorlikni yanada 
mustahkamlash vazifalariga xizmat qiladi 
hamda mamlakat taraqqiyotining ustuvor 
yoʻnalishlarini belgilashda xalq ishtirokini 
kuchaytirishga qaratilgani bilan ham 
ahamiyatlidir.

VAKILLIK ORGANLARIDA 
MAXSUS KVOTA

Saylovoldi dasturimizda nogironligi 
boʻlgan shaxslarning huquqlarini himoya 
qilish va ularning jamiyat hayo tidagi 
ishtirokini taʼminlash muhim vazifalardan 
biri sifatida belgilangan. Partiya parlament va 
mahalliy Kengashlarga saylovlarda hamda 
davlat fuqarolik xizmatida nogironligi 

Davlat hokimiyatida gender muvozanatning 
taʼminlanishi ayollarning siyosiy faolligini 
oshiradi, ularning manfaatlarini himoya 
qiluvchi tashabbuslarni ilgari surishga undaydi.

Shu bilan birga, rahbarlikda ayollar ishtiroki 
xotin-qizlar uchun ijobiy namuna vazifasini 
oʻtaydi, yosh avlod vakillarini faol fuqarolik 
pozitsiyasini egallashga, oʻz orzu-maqsadlariga 
intilishga ilhomlantiradi.

MASLAHATLASHUVLAR 
OʻTKAZISH INSTITUTI  
— QARORLAR QABUL 

QILISHDAGI SAMARALI 
YONDASHUV

Oʻzbekiston Xalq demokratik partiyasining 
Saylovoldi dasturida ijro hokimiyati 
tomonidan muhim ijtimoiy qarorlar qabul 
qilishda siyosiy partiyalar fraksiyalari 
va joylardagi partiya guruhlari bilan 
maslahatlashuvlar oʻtkazish institutini joriy 
etish taklifi ilgari  surilgan. Ushbu tashabbusimiz 

holda sud jarayonlarida hakamlar hayʼati 
(jury system) institutini joriy qilish lozim, deb 
hisoblaydi. 

Partiyamiz qonun ustuvorligini yanada 
mustahkamlash, aholi orasida sudlar  faoliyatiga 
ishonchni oshirish uchun koʻplab muhim 
tashabbuslarni ilgari suradi. Xususan, hakamlar 
hayʼati odil sudlovni amalga oshirishning 
muhim instituti boʻla oladi, degan gʻoyaning 
Saylovoldi das turimizda ilgari surilishi odil 
sudlovni amalga oshirishda muhim ahamiyat 
kasb etadi. Biz hakamlar hayʼati instituti 
odil sudlovni yangi pogʻonaga koʻtaradi, deb 
hisoblaymiz.

Taʼkidlash joizki, hakamlar hayʼati sud 
jarayonida ishtirok etuvchi mustaqil organ 
boʻlib, uning aʼzolari jamoatchilik vakillaridan 
iborat. Ular sud jarayonida ishtirok etib, ishni 
koʻrib chiqish va qaror qabul qilishda sudyalarga 
yordam beradi. Bu institutning asosiy maqsadi 
sud jarayonining shaffofligini taʼminlash va sud 
qarorlarining adolatli boʻlishini kafolatlashdir.

Hozirgi amaliyotda xalq maslahatchilarining 
roli sud qaroriga toʻgʻridan toʻgʻri taʼsir 
koʻrsatmaydi. Odatda, xalq maslahatchilari 
faqat maslahat berish huquqiga ega boʻlib, 
yakuniy qaror sudya tomonidan qabul qilinadi. 
Hakamlar hayʼati instituti esa, sud jarayonida 
oʻzlarining faol ishtiroki va sud qarorini qabul 
qilishda bevosita ishtirok etishlarini taʼminlaydi. 
Bu tizimda hayʼat aʼzolari sud qaroriga bevosita 
taʼsir oʻtkazadi, yaʼni sud ishida aybdorlik yoki 
aybsizlikni aniqlash boʻyicha mustaqil qaror 
qabul qilishda oʻz oʻrniga ega boʻladi.

Hakamlar hayʼati instituti taraqqiy etgan 
davlatlar sud tizimida katta muvaffaqiyat 
qozonib kelmoqda. Jumladan, Buyuk Britaniya 
va AQSH shunday mamlakatlarning yorqin 



Kun mavzusi

Munosabat

Ziyodbek YOʻLDOSHOV,
Toshkent viloyati 
Kambagʻallikni qisqartirish 
va bandlik bosh boshqarmasi 
boshligʻi

Viloyat ulkan sanoat salohiyatiga ega. Yeri, 
tuprogʻi unumdor, suvi serob, oʻziga yetarli. 
Goʻzal tabiati bor. Bular — hududning ikkinchi 
ustuvor tomoni. Poytaxtga hududiy jihatdan 
yaqinlik, qulay infratuzilma, katta ishlab chiqarish 
imkoniyati, albatta, hudud salohiyatida oʻz aksini 
topishi kerak.   

Keyingi yillarda viloyatda tadbirkorlik, 
sanoatning yangi yoʻnalishlarini rivojlantirishga, 
odamlarni ishli qilishga, daromadini oshirishga, 
mahallalarni obod maskanga aylantirish va 
kambagʻallikni kamaytirishga katta eʼtibor 
qaratilyapti. Bular yaxshi, albatta. Lekin 
hali qilinadigan ishlar ham talaygina. Bugun 
erishilayotgan natijalar maqtanishga arzirli emas. 
Bu jihat Prezidentimizning joriy yil 14-15-oktabr 
kunlari Toshkent viloyatiga tashrifi davomida 
yanada yaqqolroq namoyon boʻldi. Toʻgʻrirogʻi, 
davlatimiz rahbari tashrif asnosida erishilgan 
natijalarga mahliyo boʻlib emas, kelgusi rejalar, 
amaliy harakatlar bilan ishlash, vatan taqdirini oʻz 
taqdiri deb bilish zarurligini barchamizga yana 
bir bor eslatib, tegishli yoʻl-yoʻriqlarni koʻrsatib, 
zarur topshiriqlarni berdi. 

Tashrif davomida viloyat iqtisodiyoti rivoji va 
aholi turmush sharoitini yaxshilashga qaratilgan 

Shu kunlarda ijtimoiy tarmoqlarda tarqalgan 
“energetika tizimi kuzning ilk yengil imtihonidan 
oʻta olmadi”, qabilidagi fikrlar ham buning isbotidir. 
Gap shundaki, oktyabr oyining oʻrtasida yurtimiz 
boʻylab bir necha kun yoqqan yomgʻir tufayli 
hududlarda elektr energiyasida uzilish kuzatildi. 
Hatto Energetika vazirligi yonginasidagi binolarda 
ham bir necha soat chiroq oʻchdi. “Hududiy elektr 
tarmoqlari” AJ maʼlumotiga koʻra, bu favqulodda 
holat sabab yuzaga kelgan.

Toʻgʻri, hech bir davlat favqulodda holatdan 
mustasno emas. Ammo yomgʻirda shunday 
muammolar yuzaga kelgani odamlarni yana 
xavotirga solib qoʻydi. Axir yaqindagina tizim 
mutasaddilari kuz-qish mavsumiga bu gal ancha 
erta va puxta tayyorgarlik koʻrilgani, elektr 
toki yetkazib berishda muammolar boʻlmasligi 
haqida ishonchli gapirgan edi.

— Haqiqatan, kuchli yomgʻir yogʻishi 
natijasida Toshkent shahri va boshqa 
hududlarda elektr energiyasida uzilishlar sodir 
boʻldi, — deya vaziyatni izohlaydi “Hududiy 
elektr tarmoqlari” AJ axborot xizmati rahbari 
Faxriddin Nuraliyev. — Ammo bu muammo 
elektr toki ishlab chiqarish yoki yetkazib berish 
bilan bogʻliq emas. Bu masalada hech qanday 
kamchilik yoʻq va tizim tunu kun ishlayapti. 
Uzilishlarning sababi noqulay ob-havo sharoiti 
tufayli yuzaga kelgan avariya holatidir. Kuzning 
ilk kuchli yomgʻiri texnikalar, transformator 
punktlari, elektr liniyalarini sinovdan oʻtkazib 
oldi, desak xato boʻlmaydi. 

Chindan ham bu boradagi kamchiliklar 
yaqqol koʻzga tashlanib qoldi. Masalan, 
poytaxtimizning asosiy eʼtirozlarga sabab 
boʻlgan Yashnobod va Mirobod tumanlaridagi 
elektr tarmogʻidagi uzilishlarni olaylik. 
Yomgʻir va shamol taʼsirida daraxt shoxlarining 

yuqori kuchlanishli “Vodil” liniyasiga sinib 
tushishi natijasida yongʻin sodir boʻldi. Shu 
bois, muayyan muddat elektr tarmogʻini uzib 
turishga majbur boʻldik. Yongʻin bartaraf 
etilgach, tarmoq qayta ulandi. 

Boshqa hududlardagi elektr simlarida ham 35 
kilovattli liniyada sodir boʻlgan avariyaviy holat 
tufayli uzilishlar kuzatildi. Biroq muammo tezkor 
brigada tomonidan bartaraf etildi. Toʻgʻri, ayrim 
joylarda tezkor brigada ishlashiga qaramay, elektr 
tarmogʻiga ulash jarayoni bir muddat choʻzilgan 
holatlar ham kuzatildi va bu fuqarolarning haqli 
eʼtirozini keltirib chiqardi. 

Favqulodda avariya holatlarining koʻlami 
turlicha boʻladi. Shunga qarab tuzatish jarayoni 

nisbatan uzoq muddat davom etishi mumkin. 
Tarmoqda uzilish boʻlgan vaqtda zaxira tarmoqqa 
ulash imkoni boʻlsa, ish ancha tez bitadi. 

Umuman kuz-qish mavsumiga yil 
davomida tayyorgarlik koʻramiz va aholiga 
elektr energiyasini uzluksiz yetkazib berish 
ustida muntazam ishlaymiz. Biror xonadon 
yoki ijtimoiy soha obyektida elektr toki 
boʻlmasligidan tizim vakillari manfaatdor 
emas. Aksincha, doim chiroq yonib turishi 
tarafdorimiz. Faqat turli sabablarga koʻra, 
avariya holatlari boʻlib turishi tabiiy. Bunday 
vaziyatlarda tizimimizga xabar keladi hamda 
tezkor guruh muammoni bartaraf etish chorasini 
koʻradi.

OGOHLANTIRISHSIZ 
ELEKTRNI UZISH MUMKIN 

EMAS
Bolaligimizda elektr toki oʻchib qolsa va 

mahallada transformator kuyib qolibdi, degan 
gap eshitmasak, “demak, svet bor, lekin bizga 
berishmayapti, atay oʻchirib qoʻyilgan”, degan 
xayolga borardik. Hozir bunday fikrlar oʻrnini 
bir oz zamonaviylari egallagan. Ayrimlar elektr 
tokida uzilish kuzatilsa, buni ishlab chiqarish 
yoki importdagi muammolar bilan bogʻlaydi. 
Mutasaddining aytishicha, yurtimizda elektr 
energiyasi ishlab chiqarish va yetkazib berishda 
taqchillik yoʻq. Hozir mamlakatimizda 8 
millionga yaqin elektr energiyasi isteʼmolchisi 
boʻlsa, ularning ehtiyojini toʻliq qoplash 
imkoniyatimiz mavjud. Xoʻsh, u holda, elektr 
energiyasi tarmoqlaridagi uzilishlar sababi 
nimada?

— Bunga birinchi sabab yuqorida 
taʼkidlaganimdek, joylarda avariya holatlari 
kuzatilishi. Noqulay ob-havo sharoiti, mavsumiy 
vaqtlarda elektr tokiga talab oshishi bilan 
tarmoqqa tushadigan bosimning koʻpayishi 
yoki eskirib, muddatini oʻtagan transformatorlar 
favqulodda oʻchish holatini yuzaga keltirishi 
mumkin, — deydi Faxriddin  Nuraliyev. — 
Yana bir sabab tizimdagi texnik ishlar bilan 
bogʻliq. Yurtimizda kuz-qish mavsumiga 
tayyorgarlik ishlari hali davom etyapti. Shu bois, 
baʼzi hududlarda rejali uzilishlar boʻlib turadi. 
Muayyan transformator yoki tarmoqni yangilash 

jarayonida xodimlar xavfsizligi uchun liniyani 
uzib turishga majburmiz. Ammo bu ishlar avval 
aholini ogohlantirib, keyin bajariladi. “Hududiy 
elektr tarmoqlari” AJning hududiy axborot 
xizmatlari rejali oʻchirish haqida oldindan xabar 
berib boradi. Joylardagi rejali oʻchirish vaqti 
ham eʼlon qilinadi. Boisi, har bir hududda aholi 
istiqomat qiladi, korxonalar ishlaydi. Ular elektr 
tokidagi rejali uzilishlardan oldinroq xabardor 
qilinishi kerak. Aks holda, buni tuman elektr 
tarmoqlari idorasining masʼ uliyatsizligi, deb 
atash toʻgʻri boʻladi. Bunday sharoitda aholi 
“Hududiy elektr tarmoqlari” AJning qisqa 
raqamli ishonch telefoni orqali murojaat qilishi 
mumkin.

Favqulodda avariya holati toʻsatdan sodir 
boʻladi. Uni oldindan bilishning imkoni yoʻq. 
Masalan, yomgʻir yoki shamol sabab elektr 
simlari uzilishi, liniyalar ustiga daraxtlar 
agʻanashi kabi tabiiy hodisalardan hech qaysi 
hudud kafolatlanmagan. Ammo bu odamlarning 
ayni sovuq vaqtda soatlab, hatto sutkalab elektr 
tokisiz qolishiga sabab boʻlmasligi kerak. 
Chunki tizim toʻliq yangilanib, zamonaviy 
texnikalar bilan boyitilyapti. Har yili kuz-qish 
mavsumiga tayyorgarlik uchun katta miqdorda 
mablagʻ ajratilyapti.

Buni mutasaddilar ham qayta-qayta 
taʼkidlamoqda. Xususan, yurtimiz boʻylab 
30 ming kilometrga yaqin tarmoq hamda 
10 mingdan ortiq transformator mukammal 
taʼmirlangan. Shuningdek, 35-110 kilovolt 
kuchlanishli elektr uzatish tarmoqlari 
quvvatini oshirish maqsadida Xitoydan 

69 ta transformator olib kelib oʻrnatildi. 
Hududlardagi 200 ta podstansiyada 255 ta 
mavjud kuch transformatori quvvati oshirilishi 
natijasida qoʻshimcha 2655 megavolt amper 
quvvat yaratilishiga erishilgan.

— Ayni paytda tizim 24 soatlik ish rejimiga 
oʻtkazildi, — deydi Faxriddin Nuraliyev. — 
“Hududiy elektr tarmoqlari” AJ boshqaruvi 
raisi boshchiligida yurtimiz boʻylab tezkor 
shtablar tashkil etildi. Avariya holati sodir 
boʻlsa, darhol bartaraf etish uchun qariyb 
1,5 mingta brigada joylarda shay holatga 
keltirilgan. Hududlarda 6 mingdan ortiq 
xodimdan iborat tunu kun faoliyat yuritadigan 
1376 ta avariyaviy brigada navbatchiligi tashkil 
etildi. Ularga 1360 ta maxsus transport va 
texnikalar biriktirildi. Favqulodda holatlarni 
tezkor bartaraf etishda qoʻllanadigan elektr 
uskuna va materiallar zaxirasi ham mavjud. 
Bu bilan barchasi joyida, kuz-qish mavsumida 
elektr toki bilan bogʻliq hech qanday muammo 
boʻlmaydi, deyish fikridan yiroqmiz. Chunki 
hududlarda qoʻshimcha quvvat yaratilgani bilan 
hali yurtimiz boʻylab past kuchlanishli elektr 
tarmoqlarining eskirganlik darajasi saqlanib 
qolyapti. Ammo baribir qilinayotgan ishlar 
koʻlami nihoyatda keng. Avvalgi yillar bilan 
solishtirganda uzilishlar ham keskin kamaydi. 
Uni ham butkul yoʻqotish harakatidamiz va 
yaqin yillarda aholini uzluksiz hamda barqaror 
elektr energiyasi bilan taʼminlashga erishamiz.

Yurtdoshlarimiz ham shundan umidvor. 
Zero, ular kommunal xizmatlar toʻlovchisi, 
isteʼmolchi sifatida bunga erishish, kerak 
boʻlsa, talab qilishga haqli.

Iroda TOSHMATOVA,
“Yangi Oʻzbekiston” muxbiri

MAVSUMIY 
YOMG‘IR VA ELEKTR ENERGIYASIDAGI 

UZILISHLAR

qator loyihalar koʻzdan kechirildi, ularning 
ayrimlari shu joyning oʻzida foydalanishga 
topshirildi. Lekin nima uchun oilalarni 
kambagʻallikdan chiqarish, daromadini oshirish, 
shu yerda ham topish mumkin boʻlgan pul uchun 
chet ellarda ishlab yurgan yurtdoshlarimizni 
qaytarish, ularga ish topib berish masalasida hudud 
oqsayapti? Yoki viloyat ahli mavjud katta zaxira 
— yerdan nega yetarlicha foydalana olmayapti? 

Faollar ishtirokida oʻtkazilgan 
kengaytirilgan yigʻilishda oilalarni 
kambagʻallikdan chiqarish, chetda kam 
daromad evaziga yurgan mehnat migrantlarini 
yurtimizga qaytarish va ularni munosib ish 
bilan taʼminlash boʻyicha viloyatda hozirgacha 
amalga oshirilgan ishlar tanqid qilindi. 
Kamchiliklarni bartaraf etish boʻyicha dasturiy 
rejalar va aniq topshiriqlar berildi. 

Ularning ijrosini taʼminlash uchun ayni paytda 
vazifalar belgilab olindi. Jumladan, ayni shu 
maqsadda tashkil etilgan ishchi guruh oʻrganishlari 
natijasida aniqlangan 63,7 ming nochor oiladagi 258 
ming kishini kambagʻallikdan chiqarish  choralari 

koʻrilyapti. Buning uchun “Kambagʻallikdan 
farovonlik sari” dasturini amalga oshirish boʻyicha 
hududiy shtablar qaytadan hokimlar boshchiligida 
tashkil etildi.

Har bir tuman va shaharlardagi ogʻir 
mahallalarga viloyat sektorlari hamda iqtisodiy 
kompleks rahbarlari  biriktirilib, “oilabay” 
monitoring tizimi yoʻlga qoʻyildi.

Viloyat va tuman darajasidagi 1700 
rahbarga 5 tadan 20 tagacha oila biriktirildi. 

Ular 1-noyabrgacha  oilalarni kambagʻallikdan 
chiqarish boʻyicha individual reja ishlab chiqib, 
mavjud imkoniyatlarni ishga solish orqali 
kambagʻallikdan chiqarish  choralarini koʻradi.

Shuningdek, odamlarning oʻziga ishonchini 
oshirib, mehnat qilish, kasb oʻrganish, 
bilim olish va tadbirkorlikni boshlashiga 
koʻmaklashadi. Misol uchun, Yuqori Chirchiq 
tumanidagi “Sof gigiyenik” korxonasi oʻz 
tashabbusi bilan kambagʻal oilalar aʼzolarining 
100 nafarini dastlabki bosqichda dual taʼlim 
asosida kasbga oʻqitib, ishga olishni reja qilgan. 
Oylik maoshi boshlanishiga 3-5 million soʻm 
etib belgilanadi.  

Bundan tashqari, dastur ijrosini toʻliq 
taʼminlash va yaratilgan imkoniyatlarni ishga 
solish orqali yil yakuniga qadar 18,3 mingta 

oila (75 ming aholi) kambagʻallikdan chiqarilib, 
viloyatda kambagʻallik darajasi 8,4 foizdan 7 
foizga tushirilishi belgilab olindi. 

Bunda quyidagi yoʻnalishdagi imkoniyatlardan 
foydalanishga alohida eʼtibor qaratiladi:

birinchidan, barqaror bandlik va yuqori 
daromad topishga erishish orqali 30  ming  
kambagʻalning (shundan 16 ming nafari 
tadbirkorlar bilan hamkorlik, 2,5 ming nafari 
drayver loyihalarni amalga oshirish, 7,2 ming 

nafari tadbirkorlikka jalb etish, 8 ming nafari esa 
yerni ijaraga berish orqali) bandligi taʼminlanadi; 

ikkinchidan, viloyatdagi mavjud 5 ta kasbiy 
koʻnikmalar hamda xususiy oʻquv markazida 8 
ming kishi (bunda kambagʻal oilalarning 1,7 ming 
farzandi maktabgacha taʼlim bilan qamrab olinadi, 
300 nafari axborot texnologiyalari kurslariga jalb 
etiladi, 2,3 ming nafari kasbga hamda 3,9 ming 
nafariga xorijiy tillar oʻrgatiladi) oʻqitiladi;

uchinchidan, 17 ming fuqaroga kafolatlangan 
tibbiy xizmatdan, 7,7 ming shaxsga ijtimoiy 
xizmatlardan foydalanish imkoniyati yaratiladi;

toʻrtinchidan, 1018  oilaga sharoitidan 
kelib chiqib uy-joylar qurish, subsidiya ajratish, 
quyosh panellari oʻrnatib berish chora-tadbirlari 
belgilanadi;

beshinchidan, dastlabki hisob-kitoblarga koʻra, 
viloyatdagi kambagʻallik yuqori 76 ta mahallaning 
infratuzilmasini yaxshilash hisobiga aholi daromadi 
oshiriladi. Hozir ushbu yoʻnalishda oʻrganishlar 
davom ettirilmoqda. Natijada 49 ta mahallada 
10 mingdan ortiq xonadonning sugʻorish, 55 ta 
mahallada 13 mingga yaqin xonadonning elektr 
energiyasi bilan uzluksiz taʼminoti, 17 ta mahallada 
3,3 ming xonadonning internet tarmogʻi yaxshilanadi, 
100 kilometr ichki yoʻl taʼmirlanadi.

Hozir viloyat ahlining 158 minggi, yaʼni 5 
foizi boshqa mamlakatlarga turli maqsadlarda 
chiqib ketgan. Aniqrogʻi, ularning 97 ming nafari 
ishlash, 5,7 minggi oʻqish, 6,3 minggi sayohat 
qilish, 1,1 minggi davolanish, 2,7 minggi savdo 

qilish, 13,1 minggi mehmon sifatida,  31,6 minggi 
boshqa masalada chet ellarda yuribdi. Bu ham 
oʻrganiladigan, tahlil qilinadigan jihat. Shu bois, 
tuman va shahar hokimlari boshchiligida mig ratsiya 
shtabi tashkil etildi. Mahallalarda ushbu masalaga 
rais va profilaktika inspektori shaxsan masʼul etib 
belgilanadi. 

Shtab tomonidan 25-oktabrga qadar toʻliq 
xatlov oʻtkazib, sektor rahbarlari hamda 
“mahalla yettiligi” birgalikda 158 ming 
migrantning har biri bilan birma-bir gap lashib, 
kayfiyati, sogʻligʻi, daromadi  oʻrganiladi, 
qaytish istagi bor fuqarolarning manzilli 
roʻyxati shakllantiriladi. 

Daromadi 1000 dollardan kam 42 ming mig-
rant bilan esa alohida ishlanadi. Yaʼni ularni 
mamlakatimizga qaytarib, yuqori daromadli ish 
bilan taʼminlash choralari koʻriladi. Xususan, 4,2 
ming nafari kasb-hunarga oʻqitiladi, 21,2 ming 
nafari mavjud ishga joylashtiriladi, 7,5 ming nafari 
tadbirkorlikka jalb qilinadi, 9 ming nafari xorijiy til 
va kasb-hunarga oʻqitilib, yuqori daromadli ishga 
qayta yuboriladi. Bu borada hozirdanoq takliflar 
boʻlayotgani eʼtiborga molik. Xususan, Nurafshon 
shahrida koʻp qavatli uylar qurayotgan “Taromush” 
MCHJ jamoa si tashabbus koʻrsatib,  migratsiyadan 
qayt gan 35 fuqaroni  6-7 million soʻm maosh evaziga 
ishga taklif etmoqda. 

Bugun Toshkent viloyatida aholi bandligini 
taʼminlash va ishsizlikni kamaytirish 
bajarilayotgan ishlarning muhim hamda 

Tizimdagi kamchiliklarni ko‘rsatib qo‘ydimi?

Yurtimizda salqin kuz hukmronlik qilib, qish yaqinlashayotganidan darak beryapti. 
Odatda, bunday vaqtda koʻpchilikni “Ishqilib qish juda sovuq kelmasin-da, boʻlmasa, 
elektr va gaz kamayib, mavsumni oʻtkazish qiyin kechadi”, degan tashvish bosardi. 
Hozir bunday xavotir ancha kamaygan, biroq yoʻq emas. Aniqrogʻi, uning oʻrnini tizim 
mutasaddilari faoliyatiga talabchanlik, ochiq eʼtirozlar egallamoqda.

toshkent viloyati: 
iMKoniYati HaM, SaloHiYati HaM 

 YuQoRi Hudud

Toshkent viloyatini azim 
poytaxtimiz darvozasiga 
qiyoslash har tomonlama 
toʻgʻri boʻladi. Chunki 
poytaxtga kirayotgan har bir 
inson, har bir texnika unga 
yondosh viloyat hududidan 
oʻtadi. Bu viloyatning boshqa 
hududlarga qaraganda 
birinchi ustuvor jihati. 

Hozir viloyat ahlining 158 minggi, yaʼni 5 foizi boshqa mamlakatlarga turli maqsadlarda chiqib 
ketgan. Aniqrogʻi, ularning 97 ming nafari ishlash, 5,7 minggi oʻqish, 6,3 minggi sayohat qilish, 

1,1 minggi davolanish, 2,7 minggi savdo qilish, 13,1 minggi mehmon sifatida, 31,6 minggi boshqa 
masalada chet ellarda yuribdi. Bu ham oʻrganiladigan, tahlil qilinadigan jihat.

kechiktirib boʻlmaydigan yoʻnalishiga 
aylanmoqda. Pirovardida, yil yakuniga qadar 78,9 
ming ishsiz fuqaro daromadli yumushlarga jalb 
etiladi. Jumladan, “Sayxunobod” tajribasi asosida 
7,8 mingta mikrolo yiha uchun ajratilgan 300 
milliard soʻmdan  ortiq moliyaviy resurs hisobiga 
34 ming kishining bandligi taʼminlanadi.

“Uychi” tajribasi asosida tijorat banklari va 
mahalliy hokimliklar tomonidan har haftada 
tadbirkorlar bilan uchrashuvlar oʻtkazilib, 
ularning muammolarini hal etish hamda faoliyatini 
kengaytirish hisobiga 33 mingdan ortiq aholi 
doimiy ishga joylashtiriladi.  “Zarbdor” tajribasi 
asosida tuman (shahar)larda mavjud zaxira va 
imkoniyatlardan samarali foydalangan holda 190 
ta drayver loyiha ishga tushirilishi orqali 16,5 
ming kishi daromadli mehnatga jalb etiladi. 

“Gʻijduvon” tajribasi asosida mahallalarda 
aniqlangan boʻsh yer maydonlari va bino-
inshootlarda “tepaga oʻsadigan”  sanoat binolarini 
tashkil etish hisobiga 19,5 mingta yangi ish oʻrni 
ochiladi. 

Hozir viloyatda 22,5 mingta vakant ish oʻrni 
mavjud. Misol uchun, Boʻka tumanidagi quyosh 
fotoelektr stansiyasi qurilishida ishtirok etayotgan 
“China Datang Overseas Investment Co Ltd” 
MCHJda 700 ta vakant ish oʻrni borligi eʼlon 
qilingan. Oylik maoshi 5-6 million soʻm atrofida. 
Yangi kelganlar shu joyning oʻzida oʻqitiladi. Bu 
ham yoshlarimiz uchun yaxshi taklif va maʼqul 
imkoniyat. Koʻrilayotgan ushbu choralar tufayli 
9 ta hudud —  Nurafshon, Angren, Olmaliq, 
Yangiyoʻl, Ohangaron shaharlari, Ohangaron, 
Boʻstonliq, Zangiota, Toshkent tumanlari 
ishsizlikdan xoli hududga aylanadi.

Umuman, Prezidentimizning Toshkent 
viloyatiga tashrifi hudud jamoatchiligi, faollari, 
rahbarlariga katta vazifa va masʼuliyat yukladi. 
Berilgan topshiriqlar ijrosi esa viloyat imkoniyati 
va salohiyatini yanada oshiradi. Hudud aholisi 
turmush sharoiti yaxshilanishiga xizmat qiladi.



Mulohaza

Farrux MASHARIPOV,
Oliy taʼlim, fan va innovatsiyalar 
vazirligi boshqarma 
boshligʻi

Mehnat bozorida xususiy sektor ehtiyoji 
asosida oʻrta boʻgʻin kadrlari tayyorlashning 
ijtimoiy-iqtisodiy ahamiyati kundan kunga 
ortib bormoqda. Buni xususiy sektordagi ayrim 
soha va yoʻnalishlarda oʻrta boʻgʻin kadrlar 
taqchilligi, xususiy sektor va professional taʼlim 
muassasalari oʻrtasida integratsiya yoʻqligi, 
mehnat bozori jamiyatdagi va iqtisodiyotdagi 
rivojlanish ortidan oʻzgarib borayotgani hamda 
yangi soha va yoʻnalishlar kirib kelishi bilan 
izohlash mumkin. Jumladan, iqtisodiyotda 
koʻplab sohalar yoʻqolib, oʻrnida yangi 
innovatsion kasblar paydo boʻlmoqda.

Xususiy sektor ehtiyoji asosida kadrlar 
tayyorlash, kasbiy-malakaviy tuzilmasini 
monitoring qilish, baholash hamda ish beruvchi 
talablarining professional taʼlim dasturlari 
mazmuni bilan oʻzaro bogʻliqligini kuchaytirish 
orqali professional taʼlim sifatini taʼminlash 
mumkin.

Mehnat bozorida ishchi kuchiga talab 
davlat hamda xususiy sektor ehtiyoji asosida 

shakllanadi. Nafaqat Oʻzbekistonda, balki 
rivojlangan davlatlar tajribasida ham xususiy 
sektor eng katta hajmdagi ishchi kuchi 
resurslariga talabni vujudga keltiradi. Bu talab 
iqtisodiy taraqqiyot surʼati, inves titsiya va 
ishlab chiqarish hajmi bilan belgilanadi. Yaʼni 
u sanoat, ishlab chiqarish, agrosanoat majmui, 
iqtisodiyotning boshqa turdagi moddiy va 
nomoddiy ishlab chiqarish tarmoqlari, mehnat 
bozoriga berilgan buyurtma va ehtiyoj hajmi 
hamda tarkibini aks ettiradi. Mazkur ehtiyoj 
ish haqi, daromad va mehnat sharoiti bilan 
taʼminlangan boʻlishi shart.

Talabning vujudga kelishi yana bir qancha 
ijtimoiy-iqtisodiy vaziyatlar bilan bogʻliq. 
Sanoat, ishlab chiqarish, qishloq xoʻjaligi, 
qayta ishlash va iqtisodiyot tarmoqlarini 
kengaytirish hamda rivojlantirish uchun ishchi 
kuchiga zarurat paydo boʻladi. Yangi yerlar 
oʻzlashtirilishi, kichik biznes va xususiy 
tadbirkorlik faoliyati, ijti moiy, iqtisodiy va 
bozor infratuzilmalari rivojlanishi ham shunday 
talabni yuzaga keltiradi.

Vazirlar Mahkamasining “Mehnat 
bozorining joriy va istiqboldagi ehtiyojlarini 
hisobga olib ish oʻrinlarini tashkil etish 
va kadrlar tayyorlash davlat buyurtmasini 
shakllantirish tartibi toʻgʻrisidagi nizomni 
tasdiqlash haqida”gi qarori band boʻlmagan 
aholini ishga joylashtirish, kadr larning kasbiy 
tayyorgarligini  oshirish va mehnat bozori 

muvozanatiga erishish maqsadida joriy va 
istiqboldagi ehtiyojni hisobga olib ish oʻrinlari 
tashkil etish, kadrlar tayyorlashga davlat 
buyurtmasini shakllantirish tartibini belgilaydi.

“Oʻzbekiston — 2030” strategiyasida 
fuqarolarni davlat hisobidan kasb-
hunarga oʻrgatish, zamonaviy texnika va 
texnologiyalardan foydalanish boʻyicha 
kasbiy koʻnikma va malakasini rivojlantirish 
maqsadida 2 million kishini kasb-hunar, 
tadbirkorlik koʻnikmalari va xorijiy tillarga 
oʻqitish, kasb-hunar oʻrgatishda xususiy sektor 
ulushini 30 foizga yetkazish belgilangan.

Oliy taʼlim, fan va innovatsiyalar vazirligi 
Savdo-sanoat palatasi bilan hamkorlikda 
xususiy sektordagi ish beruvchilar oʻrtasida oʻrta 
boʻgʻin kadrlarga joriy va istiqboldagi ehtiyoj 
boʻyicha soʻrovnoma oʻtkazdi. Soʻrovnomada 
1712 ish beruvchi qatnashdi. Ishtirokchi 
korxonalarni sohalar boʻyicha tahlil qilsak, 
xizmat koʻrsatishda 810 ta, qishloq xoʻjaligida 
250 ta, sanoat va ishlab chiqarishda 244 ta, 
qurilishda 208 ta, nodav lat taʼlim xizmatlarida 
140 ta, sogʻliqni saqlashda 60 ta xususiy sektor 
faoliyat yuritayotgani maʼlum boʻladi.

Ularning 857 tasi professional taʼlim 
muassasalarida oʻrta boʻgʻin kadrlar tayyorlash 
jarayoni ehtiyoj asosida tashkil etilishi kerak, 
degan boʻlsa, 883 tasi ehtiyojni shakllantirish 
mexanizmlarini qayta koʻrib chiqish kerak, deb 
hisoblamoqda.

Bundan tashqari, 815 ish beruvchi malaka 
talablarining qoniqarlilik darajasi yetarli degan 
boʻlsa, 897 tasi bu talablarni qayta koʻrib 
chiqish kerakligini taʼkidlagan.

1199 ish beruvchi professional taʼlim 
muassasalari bitiruvchilarining yakuniy imtihon 
jarayoni toʻliq ish beruvchilar tomonidan 
baholanishi zarurligini aytgan. 468 tasi esa 
dual taʼlim shaklida oʻrta boʻgʻin kadrlarini 
tayyorlashga koʻproq eʼtibor qaratish zarurligini 
bildirgan.

Shu bilan birga, mehnat bozorida ish 
beruvchilar tomonidan keyingi uch va 
besh yillikda asosan, professional taʼlim 
muassasalarida xizmat koʻrsatish, axborot 
texnologiyalari va kompyuter dasturchi, sanoat 
va ishlab chiqarish, qurilish, marketolog va 
PR menejment yoʻnalishida kadrlarga ehtiyoj 
boʻlishini bildirgan.

Eng muhimi, haqiqiy bozor talab qilayotgan 
kadrlarni tayyorlash uchun biznes va 
professional taʼlim oʻrtasida mustahkam aloqa 
yoʻlga qoʻyilishi lozimligi qayd etilgan.

2024-yil 24-sentabr kuni davlatimiz 
rahbari huzurida kasbiy taʼlimni rivoj lantirish 
va milliy malaka tizimini isloh qilishga oid 
takliflar taqdimoti oʻtkazildi. Hozir professional 
taʼlim tizimi uch turdagi muassasalar: 333 ta 
kasb-hunar maktabi, 227 ta texnikum va 112 
ta kollejdan iborat. Ular tabaqalashgani va 
dasturlari oʻrtasida uzviylik yoʻqligi tufayli 

3 turdagi muassasalar negizida texnikumlar 
tarmogʻini tashkil etish belgilandi.

Texnikumlarga qabul jarayonini ish 
beruvchilar talabi asosida shakllantirish 
maqsadida elektron platforma ochiladi. Mazkur 
platformaga mehnat bozorida oʻrta boʻgʻin 
kadrlarga vazirlik va idoralar, tarmoqlar hamda 
xususiy sektordagi ish beruvchilarning ehtiyoji 
Savdo-sanoat palatasi tomonidan kiritiladi.

Shuningdek, oʻqitish sifati va jozibadorligini 
oshirish maqsadida xalqaro taʼlim dasturlari 
yoʻlga qoʻyiladi. Texnikumlarning taʼlim 
dasturlari sanoat tarmoqlari, tadbirkorlar 
birlashmalari, yirik ish beruvchilar va 
uyushmalar bilan kelishilganidan soʻng 
amaliyotga kiritilishi hamda yoshlarga kasblarni 
hududlar ixtisoslashuvi va ish beruvchilar 
ehtiyojidan kelib chiqib oʻqitish tizimi joriy 
etiladi.

Kasbiy taʼlim sohasidagi ushbu islohot va 
yangiliklardan qanday eng muhim natijalar 
kutishimiz mumkin?

Birinchidan, taʼlim va mehnat bozori 
oʻrtasidagi boʻshliq bartaraf etiladi.

Ikkinchidan, kasbiy taʼlim muassasalari 
bitiruvchilarining ichki va tashqi mehnat 
bozorida raqobatbardoshligi, bosh qacha qilib 
aytganda, ish topish imkoniyatini oshirish 
mumkin.

Uchinchidan, yuz minglab oʻrta boʻgʻindagi 
ishchi kuchining malaka va bilimini  yaxshilash 

hisobiga jadal iqtisodiy oʻsishni ragʻbatlantirish 
imkoniyati yaratiladi.

Mehnat bozori mamlakat taraqqiyotida 
hal qiluvchi ahamiyatga ega. Shu bois, oʻrta 
boʻgʻin kadrlarni tayyorlash masalasiga davlat 
siyosati darajasida ahamiyat berilmoqda. 
Professional taʼlim tizimini xalqaro tajriba 
asosida takomillashtirish, bosh langʻich, oʻrta va 
oʻrta maxsus, professional taʼlim bosqichlarini 
joriy qilish orqali mehnat bozori uchun malakali 
va raqobatbardosh kadrlar tayyorlash hamda 
mazkur jarayonga ish beruvchilarni keng jalb 
qilish maqsadida mamlakatimizda tizimli ishlar 
bajarilmoqda.

Shunga qaramay, bugun professional 
taʼlim muassasalarida tayyorlanayotgan oʻrta 
boʻgʻin kadrlarning salohiyati ish beruvchilarni 
qoniqtirmaydi. Professional taʼlim muassasalari 
oʻquvchilarini baholash jarayonlarida ish 
beruvchilarning ishtiroki taʼminlanish darajasi 
past.

Mehnat bozoriga har yili oʻrtacha 700-750 
mingga yaqin yangi ishchi kuchi kirib kelishi 
Oʻzbekistonning tashqi mehnat bozoridagi 
faol ishtirokini taʼminlamoqda. Iqtisodiyot 
tarmoqlari va hududlarni rivojlantirish boʻyicha 
ochilayotgan ish oʻrinlarining aksariyat 
qismi xususiy sektor ulushiga toʻgʻri keladi. 
Xususiy sektor bilan taʼlim muassasalarining 
oʻzaro integratsiyasi yoʻlga qoʻyilmagani 
bitiruvchilar bandligini taʼminlashda bir qancha 
muammolarni keltirib chiqarmoqda.

Oʻrganish natijalariga koʻra, mehnat bozorida 
xususiy sektor ehtiyoji asosida oʻrta boʻgʻin 
kadrlarni tayyorlash boʻyicha bir qancha 
muammolar mavjud. Jumladan, xususiy sektorda 
oʻrta boʻgʻin kadrlarga ehtiyojni aniqlash, 
keyingi uch va besh yilda mehnat bozorida 
vujudga keladigan sohalarni tahlil qilish tizimi 
yoʻlga qoʻyilmagan. Shuning dek, bitiruvchilarni 
baholash jarayonida ish beruvchilar ishtiroki 
taʼminlanmagan.

Mehnat bozorining rivojlanish 
tendensiyalari, kasbiy-malakaviy tuzilmasi, 
mehnat bozorining xususiy sektorda oʻrta 
boʻgʻin kadrlarga ehtiyojini aniqlash 
mexanizmlarini takomillashtirish borasida bir 
qancha ishlar bajarilishi maqsadga muvofiq.

Oʻrta boʻgʻin kadrlarni tayyorlashga 
davlat buyurtmasini shakllantirish jarayonida 
kadrlarga ehtiyojni oʻrganish, sohada 
sotsiologik tadqiqotlar oʻtkazish orqali mehnat 
resurslarining prognoz muvozanatini shakl-
lantirish, demografik rivojlanishni chamalash 
zarur.

Mehnat bozorida kadrlar tayyorlash 
ehtiyojini shakllantirishda xususiy sektor 
ishtirokini taʼminlash hamda yaratilayotgan 
ish oʻrinlariga kasblar boʻyicha qoʻyiladigan 
malaka talablarini ishlab chiqish kerak. 
Professional taʼlim muassasalariga qabul 
parametrlarini shakllantirishda Savdo- sanoat 
palatasining ahamiyatini oshirish maqsadga 
muvofiq.

Bu orqali mehnat bozori strukturasi 
aniqlanadi hamda oʻrta boʻgʻin kadrlarga real 
ehtiyoj shakllanadi. Natijada mehnat bozoridagi 
talab va taklif muammosiga barham beriladi. 
Mazkur tahliliy maʼlumotlar xususiy sektordagi 
ish beruvchilar uchun muhim manba sifatida 
xizmat qiladi.

Baʼzida oʻylab qoladi odam, bizning 
qadriyatlarga munosabatimiz lov etib yonib, 
soʻngra oʻchgan olovga oʻxshaydi. Ahyon-
ahyonda biyron soʻzlab maqtaymiz-u, yana jim 
boʻlib ketamiz. Lekin ona tilining qadr-qimmati 
masalasida bunday munosabat qimmatga 
tushmasmikan?

Bir qarashda til shunchaki kishilar orasidagi 
muloqot vositasi. Biroq uning bashariyat, millatlar 
taqdiridagi ulkan ahamiyatiga sinchiklab nazar 
solar ekansiz, til shunchaki vosita emasligiga amin 
boʻlasiz. Millatlarning jipslashuvi, taraqqiyotga 
erishuvida til muhim markaz vazifasini oʻtab 
kelgan. Sababi, har qanday qalbga yoʻl dastavval 
til yordamida ochiladi. Tillar qancha qadimiy 
boʻlsa, uning quvvati, taʼsir qilish mexanizmi 
shunchalik yuqori boʻladi. Shukrki, ona tilimiz ana 
shunday quvvatli tillar sirasiga kiradi. 

Olimlar ona tilimizning rivojlanish tarixini 
uch bosqichga boʻlgan: qadimgi turkiy, qadimgi 
oʻzbek va zamonaviy oʻzbek tili davrlari.

Birinchisi — qadimgi turkiy til. Ushbu bosqich 
V-XI asrlarni qamrab oladi. Bu davr da turklar 
Sirdaryo, Amudaryo va Zarafshon qirgʻoqlari 
boʻylab hind-eron qabilalarini asta-sekin chiqarib 
yuborgan. Aloqa vositasi qadimgi turkiy til boʻlib, 
uning asosida ke yinchalik koʻplab Osiyo tillari 
paydo boʻlgan. Bugungi kunda qadimgi turkiy 
yozuvning faqat oʻsha davrga tegishli madaniy 
yodgorliklarda tasvirlangan qismlari mavjud.

Keyingisi — qadimgi oʻzbek tili. Mazkur 
bosqich XI-XIX asrlarga toʻgʻri keladi. Shu vaqt 

ichida oʻzbek tili koʻplab qoʻshni tillar taʼsirida 
rivojlandi. Birlashgan va rivojlangan adabiy 
tilni yaratgan Alisher Navoiy tilimizning 
shakllanishiga ulkan hissa qoʻshdi. Bu shaklda 
u XIX asrning oxirigacha oʻzgarishsiz 
ishlatilgan.

Nihoyat — hozirgi oʻzbek tili. 
XX asrda zamonaviy oʻzbek tilining 
shakllanishi boshlandi. Fargʻona lahjasi 
uning asosini tashkil etadi. Adabiy til 
normalari yanada demokratlashdi, bu 
esa uni ancha soddalashtirdi.

Demak, manbalarga asoslansak, 
tilimizning shartli tarixi oʻn besh asrdan 
ziyod. Bu esa uni asrash masʼ uliyati 
naqadar ulkan ekanini anglatadi. Xoʻsh, 
bu masʼuliyatni qanchalik uddalayapmiz? 
Bizdan keyingi avlodga uni bekamu koʻst 
yetkazib bera olamizmi, oʻzi bu haqida oʻylab 
koʻramizmi?

Bir safar til muhokamasiga bagʻishlangan 
davrada shu savol oʻrtaga tashlandi: “Nega biz 
soʻzlashuv jarayonida koʻp soʻzlarning oʻzbekcha 
muqobilini bilgan holda ajnabiy shakllarini 
ishlatamiz?” Nega tilimizni alishtir yapmiz? 
Javoblar turlicha boʻldi. Biroq barchasida yakuniy 
xulosa oiladagi muhit hamda boshlangʻich 
taʼlimga borib taqalgani meni oʻylantirib 
qoʻygan edi. Chindan ham oʻzbekona oilada ona 
tilimizga jiddiy eʼtibor qaratamizmi? Farzand 
esini taniy boshlaganidanoq unga til oʻrgan, til 
oʻrganmasang, hech kim boʻlolmaysan, uning 
bolasini qara, buning bolasini qara, deb “yengil 
zarbalar” berishni bosh laymiz. Lekin men shu 

paytgacha  farzandidan “Bolam, oʻz ona tilingni 
qanchalik bilasan?” deya soʻragan ota-onani 
koʻrmadim yoki eshitmadim. Nega biz oʻz ona 
tilimizga kelajakda muvaffaqiyat keltiradigan 
bilim sifatida qaramaymiz?

“Ha, til bilsa, yaxshi ishlarga joylashadi”, 
“Ha, til bilsa, maoshiga qoʻshib beriladi”, “Ha, til 
bilsa, dunyo kezadi”... Eh-he, oʻzimiz uchun yasab 
olgan “sabab”larning qatori ancha uzun. Ona tilini 
bilmasa-chi? Inson ona tilini unutsa, undan uyalsa, 
nima boʻladi? Maoshini kamaytiradimi, ishga 

olmaydimi? Yoki chet elga xizmat safarlariga 
yubormaydimi? Afsuski, mamlakatimizdagi 
kadrlar tizimida bu hol koʻp uchrayotir. Hozir 
ham aksariyat davlat va nodavlat tashkilotlari 
ishga qabul qilish talablarining bir burchagida 
“nomzodlar falonchi tilni bilishi shart” degan 
talab turadi. Qizigʻi, oʻsha lavozimlarning 
majburiyatlari bilan batafsil tanishib chiqsangiz, 
xorijiy tilni bilishga oid yerini izlab topa olmaysiz. 
Ruxsat bersangiz, aytib ketay — bu men uchun 
jamiyatimizdagi eng tushunarsiz holatlar qatorida 
oldingi oʻrinlarda turadi.

Bir gal xorijdagi taniqli universitetlardan 
birini tamomlab kelgan tanishim nufuzli 

davlat tashkilotiga ishga kirish uchun 
suhbatga chaqirilgani, barcha bosqichlardan 
muvaffaqiyatli oʻtgani, biroq rus tilini 
yaxshi bilmasligi tufayli “yiqilgani” 
haqida aytib bergandi. Achinarlisi, uning 
kasbi dasturchilik edi hamda das turlash 
uchun eng asosiy til hisoblangan ingliz 
tilida bekam-u koʻst muloqot qila olardi. 
Tanishim oxir-oqibat oʻziga munosib ish 
topa olmagani uchun yana xorijga qaytib 
ketdi. Koʻrdingizmi, bir qarashda shunchaki 

gʻalati tuyuladigan bu “anʼana” kelajagimiz 
egalari uchun qanday fojiaga sabab boʻlishi 

mumkin. Aslida, bunday holatga duch kelgan 
tanishlar hammamizda keragidan ortiq topiladi.

Aynan kadrlar siyosatidagi bu jihat tufayli 
ota-onalar farzandini xorijiy tilga oʻqitiladigan 
bogʻchalarga bergisi keladi, toʻla xorijiy tilda 
oʻqitiladigan maktablarda oʻqitishni istaydi. Axir 
qaysi ota-ona oʻz farzandi kelajakda til bilmasligi 
tufayli ishga kira olmay, qiynalib yurishini istaydi?!

Pichoqni avval oʻzingga ur, ogʻrimasa 
boshqalarga deganlaridek, televizorda, gazeta-
jurnallarda til haqida uzundan uzun maʼruzalar 
qiladigan aksariyat ziyoli insonlar ham farzandini 
xorijiy tilli maktablarda oʻqitayotganini koʻrib 
yoki eshitib esa tilni asrash borasida immunitetimiz 
hali ancha nimjonligi haqida oʻylab qolgandim. 
Bu xuddi ancha oldin eshitganim bir hikoyani 
eslatadi. Qadimda bir faylasuf yashab oʻtgan ekan. 

Uning  shogirdlari koʻp boʻlib, taʼlim olish uchun 
hatto qoʻshni mamlakatlardan ham izlab kelarkan. 
Faylasuf shogirdlarini, asosan, toʻgʻrilikka chorlar, 
zararli odatlarni yoʻqotishga daʼvat qilardi. 
Shogirdlar esa bu tarbiyaga qatʼiy amal qilib, 
ustozi kabi umr kechirishga intilardi. Kunlarning 
birida uch-toʻrt musofir shogird qoq yarim tunda 
faylasuf mast ahvolda uyga qaytayotganiga guvoh 
boʻlib qolibdi. Tabiiy ki, faylasufni savolga koʻmib 
tashlashibdi. Faylasuf esa ularga “aytganimni 
qilinglar-u, qilganimni qilmanglar”, deb javob 
bergan ekan. Shundan keyin ustozidan ixlosi 
qaytgan shogirdlar oʻz yurtiga qaytib ketibdi. 

 Darhaqiqat, bugun til borasida jon 
kuydirayotgan koʻpchiligimizda ahvol shunday. 
Yaʼni tilga eʼtiborsizlik jamiyatning eng quyi 
boʻgʻinlaridan boshlanib keladi. Bunday vaziyatda 
ayrim olimlarning oʻzbek tili ravnaqini oshirish 
borasidagi takliflari samara berishiga ham shubha 
bilan qaraysan kishi.

Ularga koʻra, oʻzbek tilining obroʻsini oshirish 
uchun maktablarda ona tili va adabiyot fanlari uchun 
ajratilgan soatlarni koʻpaytirish, oliygohlarda ayni 
sohadagi yoʻnalish larga qabul kvotalarini oshirish, 
xorijiy mamlakatlarda oʻzbek tilini targʻib qiluvchi 
markazlar tashkil qilish, shuningdek, oʻzbek tilida 
jahonga mashhur boʻlishga loyiq asarlar yozilishi 
kerak. Biroq bu olamshumul vazifalar amalga 
oshirilsa-yu, mamlakatning oʻzida ona tilining 
qadri haminqadar boʻlsa, kimga ne naf?!

Nima qilish kerak? Albatta, muhokama bor 
yerda taklif ham boʻlishi lozim. Biroq tilning 
qadri bir kunda yoki bir oyda yuksalib qolmaydi. 
Darhaqiqat, beshikdagi bolaga ona tiliga 
muhabbatni singdira boshlasangiz, u kelajakda 
tiliga xiyonat qilmaydigan boʻlib voyaga yetishi 
mumkin. Ammo beshikdagi bolaga ham tilga 
muhabbatni singdirish uchun insonning oʻzi-da 
ona tilini sevishi kerak. Xullas, bu xususiyat har 
birimizning oʻzimizda boʻlmas ekan, tilimizni 
boshqa tillarga “almashtirib” yashashda davom 
etaveramiz.

Ancha ilgari amakimga bozordan telefon olib 
kelib berdim. Yangi telefon boʻlgani bois, dastlabki 
sozlamalarni tartibga solish talab qiladi. Sozlamalar 
orasida qurilma tilini tanlash ham bor. Amakimdan 
“qaysi tilni tanlay”, deb yuzlandim, u “oʻzbek 
tilisi ham bormi?” deb soʻradi. Ha, dedim. Shunda 
amakim “Bor boʻlsa, oʻylab oʻtirmasdan, oʻzbek 
tilini tanla, bor imkoniyatdan foydalanish kerak”, 
degandi. Oddiygina kechgan suhbat xayolimda 
xuddi manguga muhrlanib qolganday boʻldi. Ayrim 
amaldorlarning, el tanigan insonlarning oʻz xalqi 
oldida ona tili qolib, boshqa tilda gapirishiga guvoh 
boʻlsam, har gal amakimning oʻsha gapi yodimga 
tushaveradi — nega ona tilimiz bor boʻla turib, undan 
foydalanmaymiz?!

Bir anjumanda tushlik payti oʻzbek tilini 
ancha yaxshi oʻrgangan koreys ayol bilan yonma-
yon oʻtirib qoldik. Oʻzbek tilini adabiy shaklda 
oʻrgangan boʻlsa kerak, deb undan sanchqini 
uzatib yuborishni iltimos qildim. U tushunmadi 
chogʻi “Vilkani uzatib yuboring, iltimos”, deb 
takrorladim. Uzatarkan “Bu sanchqi deyiladimi 
oʻzbek tilida?” deb hayron boʻlib soʻradi. Bir oz 
oʻylanib, “Nega shunday chiroyli nomi bor ekan, 
begona tildagi “vilka” soʻzini ishlatasizlar?” dedi. 

Hozir oʻylayman, agar oʻsha koreys ayol 
oʻzbekcha muqobili bor minglab soʻzlarimiz 
oʻrniga ajnabiy soʻzlarni ishlatishimizni bilsa... 
Axir har qadamda, har soatda, har davrada 
tilimizga muttasil xiyonat qilayotgan bizdek millat 
yana qayda bor? Ona tilimiz bu xiyonatimizni 
yuzimizga sola olmaydi, sababi uning “tili yoʻq”. 
Bunday vaziyatda uning asta-sekin nurab, kamayib, 
yoʻqolib borishdan boshqa chorasi qolmaydi.

Tilimizning bilinmasdek tuyulayotgan bu 
tanazzuliga befarq qarab turmaylik. Axir u “ona” 
nisbati berilgan juda kam sonli neʼmatlardan biri. 
Ona inson uchun qanchalik kerak boʻlsa, til ham 
millat uchun shuncha muhim. Shunday ekan, 
ona tilimizning navbatdagi shodiyonasi oldidan 
har birimiz oʻzimizga zarur xulosalar chiqara 
olishimizdan umidvormiz.

MALAKALI VA BILIMLI 
oʻRta boʻgʻin KadRlaRi

iqtisodiy oʻsishni ta’minlashda muhim ishtirokchi

Bugungi iqtisodiyot 
kadrlar bilimi va malakasi 
muntazam yangilanib, 
zamon bilan hamnafas 
boʻlishini taqozo etadi. Bu 
jarayonda kasb-hunar taʼlimi 
tizimi oʻta muhim oʻrin 
tutadi. Professional taʼlim 
mehnat bozori talablariga 
javob berishi, ayni vaqtda 
moslashuvchan hamda ish 
beruvchilar faoliyati bilan 
integratsiyalashgan boʻlishi 
lozim.

Jonibek ALIJONOV,
“Yangi Oʻzbekiston” muxbiri

ONA TILIMIZNING
“TILI” BO‘LGANDA

yoxud  unga  xiyonat  qilmoq  xayrli  bitmas 

Nuqtayi nazar

Hademay mamlakatimizda Oʻzbek tili bayrami keng nishonlanadi. 
Maktablarda oʻzbek tili haqidagi hikmatlar yozilgan devoriy suratlar 
chop ettirilib, bolalarga ona tili haqida sheʼrlar yodlatiladi. Oliygohlar 
esa ijtimoiy loyihalar tashkillashtirib, odamlarga til bayramini eslatishga 
harakat qiladi. Agar ona tilimizning “tili” boʻlganda bunday eʼtibordan 
yuragi hapriqib, tinmay rahmat aytgan boʻlardi, nazarimizda. Lekin 
bularning aksariyati bayram oʻtguncha ekanini u qayerdan bilsin?!

ajnabiy soʻzlarni ishlatishimizni bilsa... Axir har qadamda, har soatda, har davrada 
tilimizga muttasil xiyonat qilayotgan bizdek millat yana qayda bor? Ona tilimiz bu 

xiyonatimizni yuzimizga sola olmaydi, sababi uning “tili yoʻq”.



Mehmet Emin OʻZAFSHAR,
Anqara universiteti professori:
— Bugun bu yerda insoniyat tarixining 

eng buyuk siymolaridan, islom tarixining 
peshqadam olimlaridan biri Hakim 
Termiziyning muhtasham ziyoratgohidamiz.

Hakim Termiziy oʻn ikki asr avval 
yashagan, arab tili, fiqh, hadis, kalom, 
tafsir kabi sohalarda islom adabiyotida 
va urfon tarixida oʻziga xos oʻrin tutgan 
shaxs hisoblanadi. Uning ota-onasi ham 
oʻz davrining hadisshunos shaxslaridan 
boʻlgan.

Ul zot urfon ilmida peshqadam boʻlib, 
arab tili, fiqh, hadis, kalom, tafsir va 
inson psixologiyasi sohalarida samarali 
ijod qilgan. 

Biz bugun ana shunday moʻtabar zotning 
ziyoratida boʻlib turganimizdan juda 
xursandmiz. Oʻz navbatida, mana shunday 
xalqaro anjumanni yuksak saviyada tashkil 
etgan Oʻzbekiston rahbariyatiga samimiy 
minnatdorlik bildiramiz.

Xalqaro anjuman

TINCHLIK VA EZGULIK YO‘LIDA 
BIRLASHISH BUGUN HAR QACHONGIDAN 

HAM DOLZARBROQ
Toshkent va Xiva shaharlarida 

muvaffaqiyatli tashkil etilgan xalqaro ilmiy-
amaliy konferensiya shukuhi Surxondaryoda 
davom etadigan boʻldi. Termiz shahri 
17-18-oktabr kunlari yirik xalqaro ilmiy-
amaliy anjumanga mezbonlik qilmoqda.  

Anjumanning birinchi kunida Imom 
Termiziy va termiziy allomalarning hayoti, 
ilmiy merosi hamda hozirgi kunda insoniyat 
oldidagi ahamiyati singari mavzularda 
qiziqarli maʼruzalar tinglangan, keng olimlar 
davrasida muhokama etilgan boʻlsa, kunning 
ikkinchi yarmida ishtirokchilar Sherobod 
tumanidagi Imom  Termiziy va Termiz 
tumanidagi Hakim Termiziy majmualariga 
hamda Surxondaryo viloyatining diqqatga 
sazovor qadamjolariga tashrif buyurdi.

Anjuman arafasida mamlakatimizning 
koʻzga koʻringan islomshunos olimlari, 
soha mutaxassislari, ilmiy tadqiqotchilar 
bilan birga Turkiya, Qatar, Misr, Birlashgan 
Arab Amirliklari, Hindis ton, Qirgʻiziston 
kabi oʻnga yaqin davlatdan taniqli olim va 
ulamolar Termiz xalqaro aeroportida tantanali 
kutib olindi.

Global dunyoda ajdodlarning ilmiy merosi hamda boy hayotiy saboqlariga ehtiyoj ortib 
bormoqda. Yoshlar tafakkurini bilim ziyosi bilan toʻldirishga harakat qilmas ekanmiz, 
ularni chalgʻitadigan, oʻz domiga tortadigan buzgʻunchi gʻoyalar sanoqsiz. Biroq tafakkur 
himoyasiga bir butun boʻlib, jamiyat miqyosida kirishilmas ekan, natijasi haminqadar 
boʻlib qolaveradi. Shukrki, zohiriy-botiniy xatarlarga sergak millatimiz bu borada 
anchayin jips. Ayni harakatlarga davlat miqyosida eʼtibor qaratilayotgani esa natijalar 
choʻgʻini olovga aylantiradi.

Tadbirning ochilish marosimida 
Oʻzbekiston Prezidenti maslahatchisi 
Muzaffar Komilov, Oʻzbekiston musulmon-
lari idorasi raisi, muftiy Shayx Nuriddin 
Xoliqnazar hamda mamlakatimizning 
koʻzga koʻringan islomshunos olimlari, soha 
mutaxassislari, ilmiy tadqiqotchilar bilan 
birga xorijdan tashrif buyurgan 50 dan ortiq 
taniqli ulamolar ishtirok etdi. 

Anjuman avvalida Qurʼoni karim tilovat 
qilindi.

Davlatimiz rahbarining xalqaro konfe-
rensiya ishtirokchilariga tabrigini Oʻzbekiston 
Prezidenti maslahatchisi Xayriddin Sultonov 
oʻqib eshittirdi.

“Biz ulugʻ allomalarning vorislari 
sifatida islom dinimiz tinchlik, ezgulik 
va insonparvarlik dini ekanini taʼkidlab, 
bu tengsiz boylikdan bashariyatning ezgu 
orzu-intilishlarini roʻyobga chiqarish 
uchun birgalikda foydalanishni, uni kelgusi 
avlodlarga bezavol yetkazishni oʻzimizning 
asosiy burchimiz, deb bilamiz.

Ana shunday olijanob maqsad 
yoʻlida yurtimiz olimlari, ulamolari 
bilan birga jonbozlik koʻrsatib 
kelayotgan siz, azizlarga, barcha ilm-fan 
namoyandalariga chuqur minnatdorlik 
bildiraman.

Oʻzbekistondagi yetakchi ilmiy-tadqiqot 
va taʼlim muassasalari eshiklari sizlar uchun 
hamisha ochiq”, deyiladi tabrikda.

Tabrik xorijlik hamda mamlakatimiz 
ulamo va tadqiqotchilariga koʻtarinki ruh 
bagʻishladi. 

Anjumandan koʻzlangan maqsad islom 
olami rivojiga beqiyos hissa qoʻshgan 
Imom Termiziy merosini oʻrganishga 
boʻlgan harakatlarni jamlash, ularni tahlil 
qilib, dolzarb jihatlarini belgilab olishdir. 
Bugungi kunda islom dinining asl gʻoya 
hamda maqsadlarini notoʻgʻri sharhlab, 
ularni kishilar ongiga singdirmoqchi 
boʻlayotgan buzgʻunchi toʻdalarga qarshi 
barcha islom ulamolari hamda nufuzli diniy 
tashkilotlar birgalikda harakat qilmogʻi 
ham har qachongidan dolzarb vazifa boʻlib 
turibdi. Mazkur anjumanning oʻtkazilishi 
esa ayni harakatlarni yangi bosqichga olib 
chiqishi shubhasiz.

Anjuman yalpi hamda shoʻbalar 
asosidagi yigʻilishlar bilan davom etdi. 
Maʼruzalarda soʻz olganlar Oʻzbekis-
tonda islom madaniyati va taʼlimoti, ilmiy 
markazlar faoliyati va ularda Termiziy 
allomalarning ilmiy merosi oʻrganilishi, 
termiziylarning boy ilmiy va maʼnaviy 
merosi haqida soʻz yuritdi.  

Tadbirning birinchi kuni yakunida ish-
tirokchilar ham Oʻzbekiston Respublikasi 

Salih CHIFT, 
Bursa Uludagʻ universiteti ilohiyot 

fakulteti professori:
— Prezident janoblarining yurtingizda 

yashagan islom dinining buyuk allomalari 
hayoti va ilmiy faoliyatini oʻrganib, 
tadqiq etishga qaratayotgan yuksak 
eʼtibori tahsinga sazovordir. Bunday 
ezgu saʼy-harakatlar bugungi anjuman 
qatnashchilariga yoʻllagan tabrigida 
ham oʻz ifodasini topganini koʻrdik. 
Prezidentingiz tabrigida islom tinchlik, 
ezgulik, ilm-maʼrifat dini ekaniga eʼtibor 
qaratilganini qalban his etdik. Oʻzbekis-
ton qadimdan muqaddas islom dini rivojiga 
beqiyos hissa qoʻshgan goʻsha sifatida ham 
maʼlumu mashhur. Mazkur anjuman esa 
Imom Termiziy va Hakim Termiziydek 
buyuk zotlarni kamolga yetkazgan 
qadimiy shaharda oʻtkazilayotgani bilan 
yanada ahamiyatli boʻlmoqda. Bundan  

Prezidenti Shavkat Mirziyoyevga murojaat 
yoʻlladi.

“Muhtaram Prezident Janobi Oliylari, 
Oʻzbekiston zaminida tavallud topib, 
oʻzining benazir isteʼdodi, bilim va tafakkuri, 
ezgu fazilatlari bilan islom olamida shuhrat 
qozongan buyuk allomalarning boy ilmiy 
merosini oʻrganish va targʻib etish borasidagi 
faoliyatimizga alohida eʼtibor qaratib, 
kamtarona mehnatimizga yuksak baho 
berganingizdan gʻoyat mamnunmiz va buning 
uchun Sizga samimiy minnatdorligimizni 
izhor etamiz. Hech shubhasiz, biz — 
islomshunos, termiziyshunos olim va 
tadqiqotchilar haqidagi iliq va haqqoniy 
fikrlaringiz bizni yanada koʻproq izlanib, 
yangi-yangi tadqiqotlar yaratishga, islom 
dinining Siz taʼkid lab aytgan tinchlik, ezgulik 
va insonparvarlik mohiyatini keng ochib 
berishga ilhomlantiradi.

Biz oʻtmishda yashab oʻtgan buyuk 
mutafakkirlarimiz qoldirgan buyuk va bebaho 
merosni oʻrganish, asrab-avaylash va targʻib 
etish borasidagi sharafli va masʼuliyatli 
ishga oʻz hissamizni qoʻshayotganimizdan 
mamnunmiz”, deyiladi murojaatda.

Yana bir gap, xalqaro anjuman doirasida 
tegishli qaror hamda Termiz deklaratsiyasi 
qabul qilindi. Bundan tashqari, anjuman 
natijalarini toʻplam shaklida nashr etish 
kutilmoqda.

Soʻz xalQaRo anjuMan QatnaSHcHilaRiga
Ali Muhyiddin QORADOGʻIY,
Jahon musulmon ulamolari uyush-

masi raisi, Doxa dinlararo muloqot 
markazi raisi:

— Oʻzbekistonda diniy va maʼrifiy 
sohada, xususan, islom ilmlari sohasida 
juda katta yangiliklar, yaxshiliklar amalga 
oshirilmoqda. 

Bugungi murakkab dunyoda diniylik 
va dunyoviylik muvozanatini ushlash juda 
murakkab, biroq mana shu qiyinchilikni 
qanday chiroyli tarzda yengib oʻtish, 

amalga oshirish mumkinligini Oʻzbekiston 
misolida yaqqol koʻryapmiz.

Albatta, bu siyosatni yuritish oson 
emas. Lekin mana shu moʻtadil siyosatni 
Oʻzbekiston Prezidenti yuritayotgani 
barchaga va barcha davlatlarga, albatta, 
oʻrnak boʻladi. 

Qadim tarixiy manbalarni tadqiq 
qilish, undagi ezgu gʻoyalarni nafaqat 
Oʻzbekiston, balki jahon ommasiga 
yetkazishda bu kabi anjumanlarning oʻrni 
nihoyatda katta hisoblanadi.

Nazir Muhammad AYYOD, 
Misr Arab Respublikasi bosh muftiysi:

— Bugungi xalqaro anjuman sababli islom 
olamining olti buyuk muhaddis olimlaridan 
ikki nafari — Imom Buxoriy va Imom 
Termiziy tavallud topgan maskan — 
Oʻzbekistonga kelib, bu ulugʻ zotlarning 
tabarruk maskanlarini ziyorat qilish sharafiga 
muyassar etgani uchun hamdlar aytaman. 
Mazkur xalqaro anjumanni tashkil etganlarga 
samimiy minnatdorligimni bildiraman. 
Ushbu xalqaro anjuman hadisshunoslik 
sohasida yangi bosqichni ochib berishi, 
qolaversa, Imom Termiziy va termiziy 
allomalarning ilmiy merosini chuqur tadqiq 
etishda dasturulamal boʻlishi shubhasiz.

Avvod Mahmud AVVOD, 
Al-Azhar universiteti 
boʻlim  mudiri:
— Anjumanda Oʻzbekiston 

Prezidentining tabrigi oʻqib eshittirildi. 
Bu biz kabi barcha anjuman 
ishtirokchilari tomonidan samimiy 
qabul qilindi. Umuman olganda, keyingi 
yillarda Oʻzbekistonda barpo etilgan 
islom sivilizatsiyasi va ilmiy tadqiqot 
markazlari, islom institutlari, masjidu 
madrasalar, islom dini rivojiga hissa 
qoʻshgan buyuk mutafakkirlar merosiga 
eʼtibor har qanday tahsinga sazovor. 

Ahmed YILDIRIM, 
Anqara Yildirim Boyazid universiteti 

ilohiyot fakulteti professori:
— Anjumanning ahamiyati uning 

koʻp jihatdan nomlanishiga ham bogʻlik. 
Imom Termiziy boy ilmiy merosi islom 
sivilizatsiyasida haqiqatan yuqori oʻrin tutadi. 
Anjuman doirasida allomaning yirik va bebaho 
asarlari muhokamasida islom dunyosining yirik 
mutafakkir olimlari, tadqiqotchilari ishtirok 
etayotgani ham uning nufuzini belgilamoqda. 
Oʻzbekis ton — otayurt. Bu manzilning har 
qarichi ulugʻlanishga loyiq. Davlatingizning 
koʻp joylarida boʻlgandim, ammo Termiziylar 
yurti ham oʻziga doimo ohanrabodek tortardi. 
Bugun shunga erishganimdan xursandman. 

25 yillar muqaddam Hakim Termiziy hayoti 
va ilmiy izlanishlari borasida tadqiqot 
qilganimda Termizga kelish toʻgʻrisida 
koʻp oʻylaganman. Aslida, ul zotni chuqur 
anglash uchun, albatta, bu zaminga kelish 
kerak ekan.

Sahifani “Yangi Oʻzbekiston” muxbirlari
Jonibek ALIJONOV, Sarvar TOʻRAYEV tayyorladi.

Ul zot urfon ilmida peshqadam boʻlib, 
arab tili, fiqh, hadis, kalom, tafsir va 
inson psixologiyasi sohalarida 

samarali ijod qilgan.

Prezidentimizning 2024-yil 15-avgust-
dagi “Imom Termiziy tavalludining 1200 
yilligini keng nishonlash toʻgʻrisida”gi 
qarorida Toshkent va Xiva shaharlarida 
“Islom — tinchlik va ezgulik dini” 

mavzusida, uning doirasida Termiz shahrida 
“Imom Termiziy ilmiy merosining islom 
sivilizatsiyasida tutgan oʻrni” mavzusida 
xalqaro ilmiy-amaliy anjumanlar 
oʻtkazilishi belgilangan.

MEZON YANGI O‘ZBEKISTON
Biz oʻtmishda yashab oʻtgan buyuk mutafakkirlarimiz qoldirgan buyuk va 

bebaho merosni oʻrganish, asrab-avaylash va targʻib etish borasidagi sharafli 
va masʼuliyatli ishga oʻz hissamizni qoʻshayotganimizdan mamnunmiz.

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 3641. 

41218 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Boboravshan G‘oziddinov 
Musahhih: Malohat Mingboyeva
Dizayner: Zafar Ro‘ziyev

